
               Iseggasen-a ineggura, aṭas n yinagrawen n usegmi i d-yemmeslayen ɣef uselmed s 

tzemmar, aneggaru-a yettara azal i unelmad d umhaz-is ama iman-is neɣ deg tmetti. Aselmed-

a ibedd ɣef ukuẓ (4)  tzemmar tigejdanin : 

- Tigzi d ufares s timawit.

- Tigzi d ufares s tira.

              Askazal d yiwet n tfakust n usnekwu n tzemmar-a ama n tira neɣ n timawit, yesɛa 

azal d ameqqran deg uselmed d ulmad n tutlayt.

             Deg tesnalmudt n tutlayt, tamidrant n uskazal d yiwen n uḥric n tesnalmudt, acku 

yessagar leqdicat n uselmed, yettuneḥsab d allal n ugmar n yisallen akken aselmad ad yeddem 

azaraf ɣef uswir n yinelmaden deg ulmad-nsen. Daɣen inelmaden snernayen deg uswir-nsen s 

useɣti n tuccḍiwin. 

Askazal s umata d: «Tigawt ara yeǧǧen ad nefk kra n uzaraf deg wayen yerzan tagnit, 

amdan, neɣ taɣawsa s tuɣalin ɣer yiwen uttwel neɣ ugar»*1. Ihi askazal yettili deg taɣult neɣ 

deg tudert n umdan s umata. Deg unnar n uselmed, askazal, d aḍfar n yinelmaden deg ulmad-

nsen seg tazwara alma d taggara, yebḍa ɣef kraḍ(3) n tewsatin tigejdanin : amnadi, imsileɣ 

akked ugmuḍan . 

          Amahil-a ibedd ɣef uskazal amnadi, wa d win id-yettilin deg tazwara n yal aseggas, 

asenfar, tagzemt, armud …, yezmer ad yili ɣef tira neɣ ɣef timawit, yesɛa  tixutert tameqqrant 

acku yes-s i yezmer uselmad ad yesɛu tamuɣli ɣef uswir n yinelmaden-is (ayen snen d wayen 

ur ssinen), daɣen d tagnit i yinelmaden akken ad snernin timusniwin-nsen s useɣti n 

tuccḍiwin-nsen . 

         Seg leqdicat i yellan ɣef uskazal, ma nemmuqel ɣer tutlayin tiberraniyin MD: tafransist, 

ad naf aṭas n leqdicat i yellan fell-as, maca deg tutlayt n tmaziɣt ur ugtent ara aṭas leqdicat ɣef 

usentel-a.

* «L’act par lequel, à propos d’un évènement, d’un individu ou d’un objet, on émet un jugement en se référant à
un ou plusieurs critères ».
1Noiset G. d Caverni N. P.,1978, Psychologie de l’évaluation scolaire, Paris : P.U.F., Asb. 50.

Seg leqdicat i yemmugen ɣef uskazal  add-nebder : 

- Tazrawt n Amari S., 2009, « Les pratique évaluatives des enseignant de langue

amazighe en émé année moyenne : le cas de la séquence descriptive. », Tazrawt n nnig

n turagt, Tasdawit n Bgayet.

- Amagrad n Amari S., 2010, «L’évaluation en question en classe de langue amazighe.»

deg La revue des deux rives (Rispail M. et M. Quitout (S.D.).

- Tazrawt n Abdelli Y. d S. Idir, 2013, «Askazal imsileɣ deg tneɣrit n tmaziɣt aɣerbaz 

alemmasaswir amezwaru.», Tazrawt n master, Tasdawit n Bgayet .

- Tazrawt n Bouyusef I. d Chourar T., 2013, «Imataren n uskazal n usenfar asensegmi

aɣerbaz alemmas aseggas wis sin», Tazrawt n master, Tasdawit n Bgayet.

- Tazrawt n Ghebrioua S., 2015, « Askazal deg ufares s tira aseggas wis kraḍ aɣerbaz 

alemms », Tazrawt n master, Tasdawit n Bgayet.

- Tazrawt Oukas S. d L. Rachid, 2016,«Askazal amnadi deg uɣerbaz alemmas aswir 

wis sin », Tazrawt n master, Tasdawit n Bgayet .

Agnu

             Askazal tura ur yeqqim ara deg unamek-is amensay neɣ ur iccud ara ɣer tezmilt kan, 

maca yuɣal yuwi-d udem d amaynut i d-yeglan s wayen yelhan ama i uselmad neɣ i unelmad, 

ladɣa deg  tarrayt n unekmar s tzemmar i yefkan azal i unelmad akken ad yesnerni tizemmar-

is ama deg timawit neɣ deg tira . 

Askazal amnadi n ufares s tira, d allal n usnekwu n tzemmar n tira n yinelmaden,

yettili-d deg tazwara akken aselmad ad izer aswir n tira n yal anelmad neɣ timusniwin isɛan 

(ama ɣef : tuddsa n udris, tajerrumt, taseftit, tira n wawal, amawal …atg), anect-a yettili-d s 

tira n ufares deg tazwara n tigawt n uselmed.

Ɣef waya asteqsi agejdan ad yili akka : 

Ma yella askazal amnadi n ufares s tira yettawi inelmaden ad issinen tewsit

n uḍris imsegzi deg tneɣrit n tmaziɣt, aswir wis kraḍ, aɣerbaz alemmas? 

Ilmend n usteqsi-a, nefka-d turdiwin-a :

- Askazal amnadi s ufares s tira yettawi inelmaden ad issinen tewsit n uḍris imsegzi . 

- Askazal amnadi s ufares s tira yettak tagnit i yinelmaden ad seɣtin tuccḍiwin n tira n 

uḍris . 

           Iwakken ad d-nerr ɣef turdiwin-a d ugnu, nga tasastant deg uɣerbaz alemmas, nseqdec 

tafakust n tannayt deg tneɣrit, akked tfakust tesleḍt n warraten d ugmar n yifuras. 

Iswi n umahil:

Neddem asentel-a akken ad d-nesken tixutert n tarrayt-a n uskazal d wamek ad yesnerni

unelmad timusniwin-is s ufares s tira, d wamek ad yili umhaz seg ufares n tazwara ɣer ufares 

n taggara s yirmad ara iwali deg teɣzi n tegzemt, daɣen ma yella isseɣta tuccḍiwin i yexdem 

deg ufares-nni n tazwara.

          Tuddsa n tezrawt-a tbedd ɣef sin n yixfawen, amezwaru yerza tiẓri d tesnarrayt, ixef-a 

yebḍa ɣef sin n yiḥricen, amezwaru d askazal amnadi s ufares s tira, ad naf deg-s assisen n kra 

n tmiḍranin tigejdanin am uskazal amnadi, afares s tira d wassaɣ yellan gar-asen. Aḥric wis 

sin yerza tasnarrayt, deg-s ad yili umeslay ɣef tarrayin n ugmar d tesleḍt n yinefkan.  

          Ixef wis sin yerza tasleḍt, daɣen ibedd ɣef sin n yiḥricen, aḥric amezwaru d tasleḍt n 

yinefkan n tannayt, deg-s ad naf tasleḍt n yinefkan n  tfelwit n tannayt n tegnit n tazwara, 

aḥric wis sin d tasleḍt n yifuras n yinelmaden, ad naf deg-s tasleḍt n yifuras n tazwara akked 

tesleḍt n yifuras n taggara n yinelmaden, syin ad nesserwes gar yigemmad-nsen akken ad 

naweḍ ɣer yiswi n tezrawt-a. 

S umata dayen ara naf deg wayen i d-iteddun.



Ixef 1: Tiẓri d 

tesnarrayt

  Ixef n teẓri d tesnarrayt d win yebḍan ɣef sin yiḥricen, deg-s ad yili umeslay ɣef tezrawt-a d 

ussisen n kra n tmidranin yerzan asentel.

  Deg uḥric amezwaru, ad yili umeslay ɣef uskazal amnadi s ufares s tira, deg tazwara s 

usbadu n uskazal s wudem amatu, syin akkin ad yili umeslay daɣen ɣef uskazal amnadi d 

yiferdisen yettilin deg-s, rnu ɣer waya, ad yili wawal ɣef ufares s tira d wamek i yezmer ad 

yili d allal i uskazal, daɣen azal-ines deg tegzemt tasnalmudant. 

                   Deg uḥric wis sin, ad d-nawi ɣef tesnarrayt, deg-s ad naf tarrayin iɣef tbedd 

tezrawt-a ama d agmar akked tesleḍt n yinefkan, asissen n wunnar akked d usentel … atg.  



Aḥric1 

Askazal amnadi n

ufares s tira

              Askazal amnadi d yiwet n tsekka gartsekkiwin n uskazal, yesɛa azal d 

ameqqran deg uselmed d ulmad, yezmer ad yili s tira neɣ s timawit, yettili-d s 

timawit deg tazwara s yisteqsiyen ɣef wayen snen d wayen ur ssinen, akken daɣen i 

d-yettili s tira ama d iluɣma neɣ d afares. 

              Deg tazwara n uḥric ad nẓer dacu i d askazal s umata ama deg umezruy, 

asbadu, tignatin ideg yettili (tisekkiwin-is)…atg. Syin ad nuɣal ɣer uskazal amnadi s 

ufares s tira i yellan d iswi n tezrawt-a, anda ara d-nebdu s usbadu n uskazal amnadi

akked d wayen yeqqnen ɣur-s ama d iswan-is, azal-is ɣef uselmad d unelmad, 

tulmisin-is…atg. Syinad yili umeslay ɣef ufares s tira d wamek i d-yella d allal n 

uskazal.

1. Awal  ɣef uskazal 

            Akken ad nissin askazal d wayen yellan deg-s, ilaq ad nuɣal ɣer umezruy-is, ad nẓer 

askazal n tura d agmuḍ n ukala* yettkemmilen i usbedded n kra tawilat n ufaris n tmusni, imi

iɛedda kra n wakud, yella-d umhaz ugar s unekcum n tarrayin timaynutin MD: tarrayt n 

unekmar s tzemmar neɣ tasensegmit n usenfar,  ara yeǧǧen ad naweḍ ɣer uskazal d akemmali 

d usdid.

Askazal d yiwen gar udmawen igejdanen deg tikli tasensegmit, iswi-s d tikci n wazal i

tuccḍiwin, anect-a igellu-d s wayen yelhan. « D tagruma n yikalan, s ways i nettektil agmuḍ n 

tigawt yeddsen iwakken ad nessiweḍ ɣer yiswan ilaqen .»*1

Tamiḍrant n uskazal tesɛa aṭas n yinumak, tezmer ad tili d tamiwin neɣd aktil Md: 

yelha,iwata, igerrez, ixus …atg, akken ad nissin aswir kra n yiwen, yessefk ad neskazel

tmusniwin n unelmad seg tazwara alama d taggara n ulmad‑ is.

Christine Tagliante tenna‑ d ɣef wanect‑ a:«Seg tama tallelt i ulmad, seg tama‑ nniḍen 

d aktil n umḥaz n tzemert n yinelmaden.»* 2 . Annect‑ a yeskanay‑ d askazal d yiwen n

wallalyettwassexdamen i usbedd n temsirin d uḍfar n umhaz n yinelmaden.Askazal yesɛa azal 

d ameqqran deg uselmed d ulmad,ɣef wanect‑ a yessefk ɣef uselmad yal tikelt ad yesseqsay 

iman‑ is ma yella ayen i yesseqdac d allal deg temsirt‑ is d win iwatan daɣen, ma 

yellainelmaden‑ is ssawḍen ɣer yiswan neɣ ala.  

Anelmad yesɛa tizemmar, yewwi-d ɣef uselmad ad iger inelmaden-is deg tegnatin n 

ulmad akken ad tent-yesnerni. «Tazmert tettili mi ara yezmer unelmad ad yexdem kra n tegnit

ideg yella useqdec n tmusniwin i yellan ɣur‑ s».*3 Ihi, askazal yesɛa tixutert meqqren ɣer 

uselmad d unelmad acku yettɛawan‑ iten. Seg tama n uselmad ad iẓer aswir n yinelmaden‑ is

seg tama n unelmad ad iẓer tuccḍiwin‑ is. Akken ad yili uskazal d imsefki i unelmad d

uselmad ur ilaq ara ad yili s useqdec n tarrayt taqburt n uselmed anda d aselmad kan i d aḥric 

agejdan degtneɣritanda anelmad ur yettekki ara deg ulmad‑ is.Deg tarrayt taqburt askazal

yettara azal ɣer ugmuḍ, Md : akayad, aɣan … , s umata icud ɣer tezmilt kan. 

*Akala: tajenṭeḍt uṭun 01 asb. 78. 
*« L’ensemble de processus par lesquels on mesure les effet produits par une action organisée en vue d’atteindre
des objectifs définis»
1Procher L.,1993, «Le temps, l’électisme, l’évaluation»degEvaluation et certification en langue étrangére/Le
français dans le monde numéro spécial, Aoùt- Septembre , Asb.186-191.
*«D’une part comme une aide à l’apprentissage et par ailleurs comme un objet de mesure et d’apprèciation de
l’évaluation de la competence des élèves.»
2Tagliante C., 1993, «L’évaluation», degTechnique de classe ‑ Paris, CLE Internatioal.
3Beldjoudi Am., 2004, «Aselmed s tzemmar», deg Tannant n usileɣ n yinelmaden n tmaziɣt. Zeralda, asb 12. 

Perrenoud Ph. yenna‑ d ɣef wannect‑ a:«Yettwasemres  uskazal amensay ladɣa i 

usezmel mačči i tesleḍt n tuccḍiwin neɣ waḍḍafen* »*1. Akken ad neskazel almad deg wayen

yerzan: azɣan, tizemmar, asnulfu, almad s tlelli…,yewwi‑ d lḥal ad nessexdem tarrayin 

timaynutin, imi ilaq ɣef uselmad ad yessemres tisuddisin am: Tannayt, adiwenni, afares s tira 

d timawit… s umata akken ad yeskazel amhaz n unelmad.

Askazal yettili deg kraḍ n tegnatin: 

- Yettili deg tazwara n useggas, n usenfar neɣ n tugzimt, yettili send tigawt 

tasensegmit, d ayen i wumi neqqar askazal amnadi.«yettili deg tazwara akken aselmad ad d-

yawi isallen ɣef yinelmaden-is, ɣef tzemmar-nsen, akken ad iẓer ayen snen d wayen ideg 

xussen, iwakken ad yebdutamsirt neɣ tagzemt, neɣ asenfar, askazal-a d awelleh ɣer 

yimmal»*2;askazal amnadi d allal yes-s ara yegzu uselmad s umata aswir n yinelmaden,yes-s

ara yẓer d acu ideg xusen. D acu ur ssinen ara akken ad yerr tamawt ɣur‑ s, deg tama‑ nniḍen 

d allal is-d‑ yettaken isallen ɣef wayen ssnen yinelmaden‑ is d wayen id-wwin yid-sen.

- Yettili-d deg tlemmast neɣ deg yimir n ulmad, dayen i wumi nessawal askazal imsileɣ. 

« Iswi n uskazal-a d tikci ama i uselmad neɣ i unelmad, isalli deg yimir n ulmad akken 

ad sseɣtin deg yimir-n kan, tasekka-a tettili-d i usiddet n tmussniwin n yinelmaden»*3;

askazal-a, ixeddem-it uselmad simmal tetteddu temsirt, yettili deg yimir n yal amahil

neɣ tamsirt. Iswi n uskazal imsileɣ dakken am uselmad am unelmad ad zren ɣer wanda 

tewweḍ tegzi,tin ɣur-s, ad iẓer unelmad ladɣa d acu i d uguren id-yezgan i tegzi akken 

ad asen-d-yaf tifrat, daɣen yettak-d i uselmadisalen akken ad yerr tamawt ɣer tarrayt i 

yessemras akked yegburen id-yefren.

 Yettili-d deg taggara n ukala n uselmed/almad neɣ deg taggara n tigawt 

tasensegmit s talɣa n yisteqsiyen s timawit neɣ s tira MD: Iluɣma, ikayaden…atg, 

deg-saselmad yettak tazmilt i yinelmaden. Amari S.tenna-d: «Askazal-a yebna ɣef 

yiluɣma d yikayaden d tira n yiḍrisen ara d-yefk uselmad i yinelmaden-is akken ad 

*aḍḍafen: tajenṭeḍt uṭṭun 02 asb. 78.  
*« L’évaluation traditionnelle est essentiellement conçues pour le décompte plus que l’analyse des érreurs ou

des maitrises.»
2Perrenoud Ph., 1989, (Yemẓer ass 25/05/2021), L’évaluation entre hier et demain, [en ligne]. Tansa-
sURL :www.unige.ch/fapse/SSE/teachers/perrenoud/php.../1989-03.html.
2Amari S., deg ulmud:« Inekmaren d tarrayin n uselmed», Tamsirt «Askazal», 2019/2020.
3Amari S., 2019/2020,kif. aɣb.  

iẓer anida ssawḍen ɣer taggara ama n tugzimt, n usenfar neɣ n ukraḍyur, askazal-a 

yettuɣal ɣer wayen yezrin; yettara lwelha ɣer ufares d ugmuḍ n taggara »*1.

Askazal-a n taggara yettaǧǧa aselmad ad yegzem rray ɣef wayen snen 

yinelmaden, ad izer daɣen ma wḍen ɣer yiswi. Tixutert n uskazal-a d asismel, d 

afran neɣ tikci n tezmilt i yigemmaḍ n taggara n uselmed/almad.

Ihi, imi neẓra askazal s umata, tura ad yili umeslay ɣef uskazal amnadi s 

ufares s tira i yellan d aḥric agejdan deg umahil-a. 

2. Tabadut n uskazal amnadi

Askazal amnadi yettwasexdam s tuget deg tazwara n useggas, asenfar,

tagzemt, tamsirt…atg. S umata deg tazwara n tigawt tasensegmit akken ad nissin

aswir n yal anelmad d uwelleh-nsen ilmend lixsas sɛan. Tagliant C. tennad ɣef 

wanect-a : «Asexdem n uskazal amnadi, d askan d usegzi n lixsas d wayen yellan ur

yeqqwimen ara deg yal tignatin n ulmad aɣurbiz »*2. Tasekka-a n uskazal d akala

araaɣ-yeǧǧen ad d-nesken timusniwin d tzemmar i yesɛa unelmad iwakken ad yefsus 

ulmad i yellan d iswi n tegzemt. Daɣen yettaǧǧa aselmad ad yessers anelmad deg 

tegnit n uneḍfar akken ad d-yesken timusniwin d wayen yessen. Akken daɣen 

yeskanay-d lixsas-is ara yilin d ugur deg usnerni n tmusniwin-a ɣer sdat. 

« Askazal amnadi d allal n usnekwu n yikturen* neɣ n lixsas n yinelmaden 

ama send n unekcum ɣer urmud n ulmad neɣ deg tikli n urmud-nni. Yettak tallelt i 

yinelmaden akked useɣti n tuccḍa, neɣ tiɣettasin n umsasa n uselmed ilmend n 

tulmisin n yinelmaden»*3. Askazal amnadi yettak tallelt i uselmad akken ad issin

inelmaden-is ugar.

*Ikturen: tajenṭeḍt uṭṭun 03, asb. 78. 
1 Amari S., 2019/2020, kif.  aɣb. 
* « les épreuves de diagnostique ont pour objet de découvrir et d’expliquer les faiblesses et les habitudes
défetueuses dans tout les domaines de l’apprentissage scolaire. ».
2Tagliante C., 1993, «L’évaluation»,deg Technique de classe-Paris, clé International Asb. 124.
*« L’évaluation diagnostique permet de découvrir les forces et les faiblesses des élèves soit avant l’entrée dans
une unité d’apprentissage, soit pendant le déroulemet de celle-ci. Elle entraine alors des décisions de soutien,
remédiation pour certaine élèves, ou des décisions d’adaptation de l’enseignement aux caractéristiques des
élèves ».
3Meyer G.,2007, «Évaluer, pourquoi ? Comment ? », Paris, Hachette, Asb. 26.

Ihi,deg tazwara n yal tagnit n ulmad, aselmad iteg  askazal amnadi akken ad iẓer 

ayen snen yinelmaden d lixsas sɛan d wayen hwajen deg ulmad-nsen iwakken ad 

aten-yesseɣti. 

3. Aseɣti n tuccḍa 

              Tamiḍrant n useɣti, anamek-is amezwaru yekka-d seg tujya s yiswi n ḥellu, 

deg tsensegmit d aseɣti. 

               Mi ara yeg uselmad askazal amnadi isummur-d tignatin n useɣti ara yeǧǧēn 

ad yekkes lixsas n yinelmaden, dɣa tuccḍa tesɛa azal d ameqqran deg ulmad n 

unelmad.«Tuccda tettɛawan anelmad ad yessenked tasleḍt i leqdicat-is, akken daɣen 

tesnernay tamusni-is»*1; Ihi, s tuccḍa i yezmer unelmad ad yesnerni iman-is deg 

waṭas n taɣulin.Aseɣti n tuccḍa deg snat n tegnatin: 

- Yettili-d deg tikli n temsirt, yettara azal i wayen yuɛren. Md: tuccḍiwin, 

iɛwiqen n usigez,…atg. «Aseɣti n yimir, d tagruma n tarrayin, adduden d 

tigawt tasensegmit neɣ tasnalmudant. Tettak tallelt i unelmad mi ara d-

yemmager iɛwiqen ulmisen send n unadi n uselmad »*2. Dɣa aseɣti-a yettili-d 

daxel n temsirt n uselmed/almad, aseɣti-a yettili-d s ɣur uselmad i yessnen 

anelmad d usatal anda yettemlil unelmad uguren .

- Yettili-d berra n tigawt n uselmed/almad, tettnadi ɣef wuguren n yinelmaden. 

Md: wid ur nekcim ara zik ɣer uɣerbaz, anda yessefk ad tili tifrat yelhan am 

tuɣalin ɣer wayen ur yeẓri ara, daɣen asegzi n tmḍranin i ten-yifuten. Anect-a 

yezmer ad t-yexdem uselmad neɣ win yesɛan tirmit ɣef wannect-nni, daɣen 

yezmer ad yeddem uguren-nniḍenn unelmad. Md: Uguren n tɣuri. 

*« L’erreur dédramatisée suscite chez l’élève une analyse construtive de son travail et la volonté de progresser.»
1Chanson Chazalmartin M., 2005/2006, «Comment aider les élèves à exercer un regard réflexif sur leur
écritis ?», IUFM Académie de Montpellier Site de Perpignan, Asb. 7.
*« La remédiation immédiate est un ensemble des méthodes, d’attitudes et d’action pédagogiques et /ou
didactiques contribuant à apporter une aide ciblée à l’élève rencontrant des difficultés spécifiques, après un
diagnostique [de l’enseignant].».
2 Hirsoux A., 2006, «Aider les élèves en difficulté d’apprentissage par la remèdiation immédiate :
expérimentation de deux outiles pédagogique dans l’enseignement fondamental» . Mémoire de licence en
science de l’éducation non publié, université de Mons-Hainaut, Mons, Belgique.

4. Iswi n uskazal amnadi

                 Send n uskazal, ilaq ad nẓer timental ara yeǧǧen ad neskazel, ɣer wanda 

ara aɣ-yawi akked wamek ad t-nessexdem. 

«Seg tazwara n useggas, ilaq ad d-nessisen inelmaden i yesɛan lixsas iwakken ad 

asen-d-naf tifrat, daɣen ad nettak iwellihen ma yella uguren-nni ur frin ara»*1. Ad

d-negzu d akken askazal amnadi yekkat akken ad yefru uguren n unelmad.

Ilmend n usmil n tkadimit n Nantes*2, askazal amnadi yezmer ad yesɛu 

kraḍ n yiswiyen yemgaraden ilmend n tarrayin-a: 

Tarrayttamezwarut (1u) n uskazal amnadi, yezmer ad yili s beṭṭu n igrawen n uswir. 

Tannayt ɣef beṭṭu n yigrawen-a, aselmad ad yexdem kraḍ (3) neɣ ukuẓ (4) n 

yigrawen yemtawan deg uswir, akken daɣen ad yefk aṭas n wakud i yinelmaden id-

yettemlilen uguren.Iswi n wannect-a d amhaz n yinelmaden-a. Yezmer daɣen ad 

yexdem igrawen ur yemtawan ara, yal agraw ad yili deg-s inelmaden n uswir unnig

d inelmaden n uswir adday. Iswi n wanect-a, inelmaden n uswir unnig ad fken tallelt

i wid n uswir adday.

Tarrayt tis snat (2) n tsekka-a n uskazal, ad yili s beṭṭu n yinelmaden d igrawen 

ilmen n yiḥulfan; swawal-nniḍen, inelmaden i yesɛan assaɣ gar-asen deg tzeqqa, 

anect-a igellu-d s umyezwar, abeddel n tmusni, aḥesses, leqder …atg. Iswi n wanect-

a, d asnerni n uswir n yal anelmad d tallelt ugar gar-asen.

Tarrayt tis kraḍ (3) d askan n tmental ara yilin d aɛwiq deg ulmad, aṭas n yinelmaden 

sɛan lixsas ara ikemlen alma d taggara n useggas, daɣen lixsas-nni mazal ad 

ikemmel deg yiseggasen-nniḍen, ihi, ilaq ad d-nesken ayen ara yessen iwakken ad 

yebdu taɣult-nni. 

Ihi iswi n uskazal amnadi s umata: «Dayen ara yeǧǧen aselmad ad yesnekwu 

uguren n yielmaden iwaken ad yeddem tarrayt iwtan akken ad yessiweḍ ɣer ulmad 

*« Dés le début de l’année, il est nécessaire de repérer les élèves en difficulté afin de pouvoir proposer au plus
tôt une remédiation, ou une réorientation si les difficultés et lacune persistent ».
1AC Nancy Metz,  (yemẓer ass  02-06-2021), « Fonction et objectifs de l’évaluation».  Tansa-s URL : 
https://www4.ac-nancy-metz.fr.
2Académie de Nantes. (yemẓer  ass 02-06-2021),  [en ligne]. : http://www.ia44.ac-nantes.fr.

amaynut»*1. Ɣef waya, iswi n uskazal amnadi d awelleh n uselmad ɣer tarrayt ara 

yessemres akken ad yefru uguren n yinelmaden, akken daɣen ad yefsus ulmad.

5. Tulmisin n uskazal amnadi

- Askazal amnadi d awezlan, ibedd ɣef sin imenzayen neɣ ɣef snat n tmiḍranin, 

yekkat ad yeskazel ayen ara yettwasxedmen deg temsirin id-iteddun. Daɣen d 

asmekti ɣef wayen yemmugen yakan, anect-a yezmer ad yili s timawit neɣ s 

tira.

- Askazal amnadi ur yettwasezmal ara acku yettwasexdem i usnekwu n uswir d

uguren n yinelmaden, ur icud ara ɣer tezmilt maca ibedd ɣef tannayt akken 

aselmad ad yenjer abrid ara yeḍfer. «Tasekka-a n uskazal ur tettwasezmal

ara, tezmer ad tettwasemres akken ad iẓer uselmad ansi ara d-yebdu»*2.

Dayen id-yeskanayen d akken askazal ur icud ara ɣer tezmilt. 

- Askazal amnadi yezmer ad yettwasemres s yiwen neɣ s ugraw; s wawal-

nniḍen, nezmer ad neskazel yal anelmad iman-is akken ad nẓer ayen yessen d 

wayen ur yessin neɣ aswir-is s umata, akken daɣen yezmer ad yili s beṭṭu n 

yigrawen akken ad tili tallelt d tnezzarit gar yinelmaden neɣ win yesnen kra 

ad t-yemmel i win ur nessin.

*« L’évaluation ont pour objectif de permettre la détection des difficultés des élèves et la mise en place par le
professeur de démarches adoptées en vue d’apprentissage nouveaux».
1Gibert F. d Jean-Marc P., 2007,« Enseignement scolaire. Compréhensiona l’oral des élèves en fin d’école
primaire. Evaluation 2003», France, Asb. 13.
*«Cette forme d’évaluation n’est pas notée et peut être utilisée pour déterminer le point de départ pour un
enseignant.».
2Ouassila L., (2013/2014), «Evaluation diagnostique et évaluation formative en classe de 5eme année primaire :

mode et démarches de remédiation», Tazrawt n master, Tasdawit n Bgayet, asb 07.

6. Tixutert n uskazal amnadi ɣef uselmad d unelmad 

 Askazal amnadi yesɛa ibuɣar mačči kan ɣef uselmad, yesɛa daɣen ibuɣar ɣef unelmad. 

6.1. Ɣef unelmad 

Askazal amnadi yettaǧǧa anelmad ad yessin aswir n tazwara, dayen ara it-yettawin 

ad yesɛu timegleyt akken ad yeḍfer timsirin id-iteddun deg tegzemt akken 

msedfarent. Rnu ɣer waya, d ayen ara t-yeǧǧen ad d-yesken ayen yessen d wayen ur 

yessin akken ad itekki deg ulmad-is akken iwata.

            Anelmad yal tikelt yebɣa ad yemhaz ugar, yettwexxir ɣef wayen akk ara d-

ireglen abrid n umhaz. Yal tikelt ixeddem tuccḍiwin maca s uskazal amnadi i 

yezmer ad ten-tt-yesseɣti, dɣa s useɣti n tuccḍiwin-a ara yesnerni timusniwin-is, 

akken daɣen yettak-as-d timegleyt tameqqrant deg ulmad-is akked teflest deg 

temsirin id-iteddun acku yezmer ad yeskazel iman-is deg wayen yelmed. «Askazal

amnadi deg tegnit-a, d allal n tuksa lixsas, d aferdis n tmegleyt i unelmad i yesɛan 

uguren»*1. Dayen ad negzu d akken askazal amnadi d win i yettakken afus n tallelt i

unelmad akken ad yesɛu afud deg ulmad-is ɣer yimal. 

6.2. Ɣef uselmad 

Deg wayen yerzan aselmad, askazal amnadi, yettwellih-it ɣef usbedd n wahil n 

uselmed akken ad iseggem aselmed-is akken iwata, daɣen yettak-as-d tamuɣli ɣef 

yinelmaden d wacu ara asen-yexdem deg temsirt. «Azkazal amnadi yettaǧǧa 

aselmad ad yesnekwu timusniwin d tmusniwin tigin n yinelmaden. Yesɛa tawuri n 

usbedd n tmaɣant* n tmusniwin-nsen. Yettaǧǧa aselmad ad yekkes lixsas n 

yinelmaden daɣen ad iseggem aselmed-is»*2. D annect-a ara yessifsusen fell-as

aselḥu n temsirin n wahil i yesbedd deg tazwara. 

*tamaɣant: tajenṭeḍt uṭṭun 04, asb. 78. 
*« L’évaluation diagnostique et ici un outil qui permet de les cibler et qui va être un élément de motivation pour
élève éprouvant des difficultés ».
1Sartiaux P., 2014, «L’évaluation diagnostique pour un meilleur enseignement », France, Asb. 09.
*« Elle permet au professeur d’identifier les savoirs et savoir-faire des élèves. Elle a pour fonction d’établir un
bilan des acquis antérieurs et des connaissances. Elle permet de s’adapter aux réels besoins et de programmer
son enseignement.».
2L’académie de lille, (yemzer ass 01-06-2021), « les différent types d’évaluation », [ En ligne ]. Tnsa-s URL :

Lettres.discipline.ac .Lille.fr/…/entree…/les-différents-types-d’évaluation.

7. Askazal amnadi d tegzemt tasnalmudant

Askazal amnadi yettekka deg tegzemt tasnalmudant, i yellan d aḥric wis sin n 

tneggarut-a, tettas-d seld n tegnit n tmenna. Yesɛa azal d ameqqran acku tettwellih 

ɣer uselmed d ulmad, tetteks-d tuccḍiwin s uskazel n yifuras n tira neɣ n timawit n 

yinelmaden.

         Ihi, deg wayen yerzan assaɣ gar uskazal amnadi d tegzemt: 

- Askazal amnadi ileḥḥu akked usenfar, yemmal-it-id wahil i ixeddem uselmad.

- Askazal amnadi d tegzemt tasnalmudant d ikemmaliyen (wa yettkemmil wa).

- Askazal amnadi yettcuddu gar yirmad n tɣuri akked tira, asenfali s tira akked 

usenfali s timawit.

- Askazal amnadi yettaǧǧa inelmaden ad xedmen assaɣ gar yirmad yemgaraden.

7.1. Kra n yirmad n uskazal amnadi i yellan deg tegzemt

Irmad n uskazal amnadi zemren ad d-ttwiksen seg udlisfus neɣ seg yiɣbula-

nniḍen. Yessefk ɣef yirmad-a, ilmend n uswir akked tzemmar n yinelmaden, akken 

aseqdec-nesn ad yili fessus fell-asen. Irmad-a ilaq ad sɛun tanmezla rnu ad cudden 

ɣer tigawt.Seg yirmad n uskazal amnadi ad d-nebder: 

- Afares s tira:Armud n ufares s tira ibedd ɣef tira n uḍris d usenfali n 

tektiwin, iḥulfan, …atg. Yettili-d s useḥbiber ɣef iferdisen n tutlayt. «Tigawt

n ufares, d tira n tefyar s tawil n yiferdisen n tjerrumt n tutlayt»*1. Afares s

tira d amahil i yettsuddusen tagzemt n uselmed i yettaran azal i uskazal

amnadi i ufares n tazwara akken ad yettwaheyyi ufares n taggara.

- Aḍris s yilmawen: D aḍris ur nelli d akemmali, yesɛa awalen s ara nkemmel 

ilmawen-nni akken ad yesɛu anamek. Deg urmud-a, aselmad yessutur deg 

yinelmaden-is ad ččaren ilmawen-nni akken ad yesɛu uḍris-nni tanmeẓla. Iswi 

n urmud-a, d asiwed n unelmad ɣer useqdec n wawalen daxel n tefyart; 

meḥsub ad yissin tuddsa n tefyar (taseddast).

*« L’action de produire, de créer un énoncé au moyen des régles de graimmaire d’une langue».
1Dubois J., 1994, «Dictionnaire de linguistique et des domaines de langage », Paris: Larousse. Coll., trésor du
français,Asb. 381.

- Isteqsiyen imeldiyen: Asteqsi imeldi yettwasexdem akken anelmad ad yili d

ilelli deg tririt-is.

- Isteqsiyen urgilen: Asteqsi urgil, yettili-d s waṭas n talɣiwin MD: afran n 

tririyen, asismel,...atg. yal asteqsi yewwi-d ɣef win ara ad yettekkin deg-s ur 

d-yettara ara akken yebɣa, maca yessefk ad ddmen akken yella usteqsi. 

Imi afares s tira d yiwen wallal n uskazal, daɣen amahil-nneɣ ibedd ɣef uskazal 

amnadi s ufares stira, yessefk fell-nneɣ ad d-nawi awal fell-as akked wassaɣ-is d 

uskazal amnadi.

8. Afares s tira

Deg taɣult n tutlayin, segmi id-yennulfa unekmar n taywalt, afares s tira d armud n 

tsuki n unamek, iswi-ines d asiweḍ n yinelmadn akken ad izemiren ad d-arun neɣ ad 

d-farsen aṭas nwanawen n yiḍrisen yemgaraḍen, «Afares s tira d arra ummsil i

yettawin anelmad ad isileɣ, ad isenfali tiktiwin-is, iḥulfan-is, ayen iḥemmel, d ayen i 

t-icuɣben, iwakken aten-yessiweḍ i wiyaḍ»*1. Ihi afares s tira, d ayen ara yeǧǧen 

anelmad ad yessileɣ neɣ ad yessenfali tiktiwin-is d yiḥulfan-is ilmend n kra n usentel 

s tira, s usekcem n wayen yesɛa d wayen ad yegmer,akken daɣen talɣa-a n taywalt, 

tettnadi ɣef tḥerci d tuddest akken anelmad ad tent-yessemres kra kra deg ulmad-is. 

Afares s tira, d yiwet gar tzemmar tigejdanin n uselmed n tutlayt, imi d

asenfali s tira,d tira n uḍris s uqader n yilugan n tira d tjerrumt n tutlayt ɣef wacu 

yettaru.«Afares s tirad armud uddis, yettaǧǧa allaɣ ad yettnadi ɣef tektiwin 

(asiḍren)*, tiktiwin-a ad tent-yerr d awalen s uqader n yilugan n tutlayt (asenfali

asnilsan)d wamek ttwarun wawalen-nni»*2.Ihi,afares s tira d arumd n tira n

yiḥulfan d tektiwin i yellan deg wallaɣ s useqdec n wawalen.

*Asiḍren: tajenteḍt uṭṭun 05, asb. 78. 
*« La production écrite est un acte signifiant qui améne l’apprenat à former et à éxprimer ses ideés, ses
sentiments, ses intérêt, ses préoccupatios, pour les communiquer à d’autres.».
1Programmes d’études en Fl2(1997):http:// www .edu.gov. ca.
*« La production écrite est une tâche complexe qui mobilise de nombreuse activités mentales et motrices celle de
la recherche des idées (conceptualisation), les mises en mots (formulation linguistique) et leur transcription
graphique».
2Colloque Internationale,  de la France au Québec,  12-15 novembre 2008,  (yemẓer ass  08-06-2021),         
«L’ecriture dans tous ses états», tansa-s URL: http://www.item.ens.fr/

Armud-a n ufares s tira sumata, d armud anida ad yili uskazel n unelmad deg wayen

yelmed. «Afares s tira d tarmudt n uskazal n unelmad ara t-yeǧǧen ad yesnerni 

almad-is, d tirmitin-is ilmend n usnas ixeddem»*1. Ad negzu d akken afares s tira d

armud awessun* ideg yesdakkal anelmad timusniwin-is ama tid yesɛa yakan ama d 

tid i d-yegmer seg tazwara almi d taggara n tegzemt n uselmed, akken ad yessiweḍ 

ad yissileɣ tiki-s akken yebɣa, yerna ad banent tzemmar i d-yewwi. 

8.1. Iswi n ufares s tira

             Deg tegzemt tasnalmudant, yal armud yesɛa iswan, irmad-a temsemmaden 

gar-asen i wakken ɣer taggara ad mmden yiswan n tegzemt akken ma tella. Dɣa 

afares s tira d yiwen urmud gar yirmad i yesɛan aṭas n yiswan. 

             Afares s tira, yessawaḍ anelmad ad yaru aḍris s useqdec n tsekka i ɣef tebna 

tegzemt-nni, akken daɣen ad yesseqdec ayen akk i d-yewwi deg irmad iɛeddan. Imi 

s ufares s tira i yezmer ad yebnu tifyar tummidin akked beṭṭu n uḍris d tiseddarin ara 

yesɛun tanmezla gar-asent. Akken daɣen yessawaḍ anelmad ad yessisen iḥulfan-is d 

wayen yellan deg wallaɣ-is akked wamek ara yeg taywalt d wiyaḍ. Imi s ufares s tira 

ara yaweḍ uselmad ad yakez tuccḍiwinn yinelmaden, ad iẓer anda xusen akken ad 

ten-iɛiwen ad seɣtin lixsas-nsen. 

8.2. Armud n ufares s tira deg tegzemt tasnalmudant

Tagzemt tasnalmudant, d allal asensegmi, tesɛa yiwen neɣ ugar n yiswan n ulmad. 

«Nezmer ad tt-nesbadu, d tagruma n umseḍfer n irmad n uselmed/almad, tettara

azal i ufares ama s tira neɣ s timawit, tettawi inelmaden ad awḍen ɣer yiswi 

usdid»*2. Deg tbadut-a, ad negzu d akken tagzemt tasnalmudant tettwasuddes s

waṭas n temsirin ara d-yefken tallelt i ufares ama s timawit ama s tira. 

*Awessun: tajenṭeḍt uṭṭun 06, asb. 78. 
*« La production écrite est une activité évaluative de l’apprenant, elle orne et augmente son apprentissage et
experiences en courant de sa pratique».
1Ould Slimane M., 2015/2016, «L’apprentissage de l’écrit et les difficultes de l’expression écrite en FLE»,
tazrawt n master, Mostaganem,Asb. 06.
*« Peut être définie comme un ensemble organisé d’activiyé d’enseignement apprentissage centré sur un tâche
précise de production orale ou écrite et amenant les élèlves à s’approprier un objet déterminer».
2Dolz J.,(yemzer ass 07/06/2021), « Production écrite et difficulté d’apprentissage». Tansa-

sURL :http://cms.unige.ch/asso-etud/adefep/?wpfb_d/=40.

Afares s tira, yettili-d ilmend n temsirin s ways teddes tegzemt, neɣ ilmend n tewsit-

nni, iwakken ur nettefeɣ ara ɣef usatal n tegzemt-nni,ama deg ufares n tazwara neɣ 

deg ufares n taggara.

- Afares n tazwara: D yiwen n uḥric gar imecwaren n tegzemt, anda anelmad 

yezmer ad ifares aḍris deg tazwara ilmend n tsekka ara yilin deg tegzemt-nni, 

ɣas deg-s lixsas, maca ur yelli ara d ugur acku yettili-d d anadi ɣef wayen 

yessen. Yesɛa daɣen azal ɣef uselmad, seg tama, yes-s i yezmer ad iẓer 

inelmaden-is ayen snen d wayenideg xusen, anect-a s yiswi n useɣti n 

tuccḍiwin s irmad i yellan deg tegzemt, seg tama-nniḍen, yettaǧǧa-t ad yeḥsu 

s temsirin ara yeg s telqayt ilmend n lixsas i yellan, akken inelmaden ad

issinen tawsit n uḍris-nni i yellan d iswi amatu deg tegzemt. 

S wakka, afares n tazwara d armud i yesɛan azal d ameqqran deg uselmed d 

ulmad n tutlayt, acku d tawwurt ara yeldin ɣef yinelmaden akken ad snernin 

tamusni. Akken daɣen aselmad ad d-yesnekwu aswir n yinelmaden-is. 

- Afares n taggara:Afares n taggara deg uskazal, d allus n ufares n tazwara,

yettili-d seld n yirmad n tegzemt i d-yellan deg tneɣrit.

 Inelmaden ugmen-d kra n tmusniwin timaynutin seg irmad i ẓran deg teɣzi n 

tegzemt, d ayen ara asen-d-yefken tazmert i ufares-a, aneggaru-a, yettili-d

fessus ilmend n ufares n tazwara.

Meksem Z. yennad ɣef wannect-a: «Seg wuddis ɣer uḥerfi ɣer wuddis»*1.

Anamek-is, d akken afares-nni n tazwara yella-d seg urmud uddis, ɣas akken 

aḍris-nni d uddis maca anelmad iɛerreḍ ad t-yexdem. 

8.3. Assaɣ gar uskazal d ufares s tira deg tegzemt tasnalmudant 

  Seg wass-imi yuɣal uselmed s tarrayt tamaynut (tarrayt n unekmar s tzemmar), askazal yuɣal 

yesɛa azal d ameqqran, imi icud ɣer wayen akk yerzan almad, akken ad yessiweḍ ɣer yiswi 

ara yeǧǧen anelmad ad yemḥaz, afares s tira gar wayen icuden ɣer uskazal. Askazal s ufares s 

*« … du complexe au simple au complexe».
1Meksen Z., 2009, « La séquance didactique : démarche pour enseigner les genres sociaux», communication
présentée aux colloque international, tenu a l’universite de vitoria (Pays Basque), 12 d 13 novembre, Asb. 8.

tira, iswi-s d asnekwu n uselmad n tmusniwin ara t-yeǧǧen ad yeddem kra n tɣettas* n

tsensegmit akken ad yemhaz ulmad n unelmad.

Afares s tira yesɛa assaɣ d tsekkiwin akk n uskazal, ilmend n Roxan Gagnon, Anne Monnier d 

Joaquim Dolz*1:

Deg iseggasen n 80, yella-d ubeddel deg useqdec n uskazal, imi yella d agmuḍan kan, yesɛa 

tilisa, yekkat kan ad yefk tazmilt d usismel n yifuras, iswi-ines d aktil n ulmad, syin askazal

yuɣald imsileɣ, d win i yettaken tallelt i yinelmaden akken ad d-seknen tizemmar n ufares,ihi, 

askazal imsileɣ d ufares s tira d ayen i yettilin deg teɣzi n tegzemt tasensegmit s useqdec n 

yiluɣma i yesɛan assaɣ d usentel n ufares-nni. 

Deg taggara n iseggasen 90, yella-d umhaz deg tegzemt tasnalmudant i yerran azal i ufares s

tira, s useqdec n uskazal amnadi, iswi-is, akken ad yesɛu uselmad tamuɣli ɣef tmusniwin 

akked tzemmar n yinelmaden akken ad ten-iwellehrnu ad yesseɣti lixsas-nsen. 

Ihi, yella wassaɣ d ameqqran gar uskazal amnadi d ufares s tira, acku seg ufares n tazwara ara 

d-yesnekwu uselmad uguren d lixsas n yinelmaden, yes-n ad yili usbedded n usatal n tegzemt,

akken ad sawḍen inelmaden ad seɣtin tuccḍiwin-nsen,ad snernin tizemmar-nsen akked 

tmusniwin-nsen deg ufares n taggara. «Tirmadi d-yettwasuddusen deg tegzemt,beddent ɣef 

yigmaḍ n uskazal amnadi i yifuras imezwura, i ssawḍen ɣer uheyyi n ufares taggara»*2. Ayen

i d-negza, d akken amhaz n tegzemt tasnalmudant yettili-d s uskazal s yifuras n tazwara n

yinelmaden.

*Tiɣettas: tajenṭeḍt uṭṭun 07, asb. 78.  
1 Gagnon R., Monnier A. d Dolz G., (yemẓer ass  29/05/2021), « L’évaluation dans la formation à

l’enseignement de la production écrite ; l’exemple suisse romand», [en ligne]. Tansa-
sURL:https://doi.org/10.4000/pratiques.2120.
*«Les modules de travail qui composent la séquence tiennent compte d’une évaluation diagnostique des
premières productions et servent à préparer la production finale».
2Lafontaine L., 2010,«constats d’enseignants du Nouveau-Brunswick francophone au sujet de la séquence

didactique comme outile d’enseignement et d’apprentissage du français en milieu minoritaire», université du
Québec en Outaouais, Asb. 4.

8.4. Askazal n ufares s tira

            Askazal d tamlilt yeɛa uselmad, yewwi-d fell-as ad yeskazel afares s tira 

ilmend n kra n yiferdisen. «Iwakken ad neskazel afares s tira, yessefk ad nerr lwelha

ɣer tmeẓra n wangal n tira (tajerrumt, amawal, tirawalt…atg.), ula d taywalt, 

iwakken ad nẓer ma yella ssawḍen ad inin s tira ayen nsuter deg-sen ad senfalin»*1.

Askazal d ayen ara yeg uselmad deg ufares-nni, ɣef waya yessefk fell-as ad yerr 

tamawt ɣer kra n yiferdisen igejdanen i yerzan afares s tira akken ad t-yebnu fell-as. 

Gar iferdissen igejdanen n ufares s tira ad naf:

- Agbur: Agbur n uḍris, d aferdis amezwaru i wumiara yeg uselmad askazal, aferdis-a, 

yerza asefqed n tektiwin d yisalen i d-yexdem unelmad deg uḍris-is. «agbur n uḍris 

yettawi-d ɣef ufran d wayen iwatan n tsekkiwin neɣ isalen ara nessiweḍ i wayeḍ»*2.

Ihi, afares ilaq ad yili yettwafham usenfali, acku d agbur id lsas n uḍris. 

- Aɣanib:D aseqdec n wawalen n tutlayt yemgaraden, s wawal-nniḍen d aseqdec n 

yiferdisen n tutlayt, annect-a igellu-d s cbaḥa n uḍris.

- Allalen n tutlayt: Aferdis-a yerza tira n wawalen s wudem iwatan, s umata ayen i d-

icudden ɣer temsirin i d-yelmed. MD: aseqdec n usigez, aqader n yilugan n tjerrumt, 

taseddast…atg.

Ihi, askazal n ufares s tira yettili-d ilmend n kraḍ(3) n yiḥricen-a, yessefk ɣef uselmad ad yerr 

lwelha-s ɣur-sen, iḥricen-a nezmer ad aten-d-naf deg yal tasekka n uḍris.Md: Ullis, afuklan, 

imsegzi, aglam, …, ɣef waya afares yessefk ad ibedd ɣef tsekka i wulmen, axater ur neẓmir 

ara ad d-naru aḍris akka kan, acku tiskkiwin n yinaw d yiwen gar yiswan igejdanen n uselmed 

n tutlayt, dɣa uɣalent ttfent adeg deg uselmed ama s timawit neɣ s tira, daɣen tisekkiwi-a d 

aḥric agejdan deg tegzemt tasnalmudant, taneggarut-a tuɣal s uselmed n tewsatin tinmettiyen s 

yirmad yemgaraden am ufares s tira.

*« pour évaluer la production écrit, il faut tenir compte des aspects du code écrit (l’orthographe, la
grammaire…etc.), aussi bien que de la communication, à savoir si les élèves ont réussi à communiquer
clairement par écrit ce qu’on leur avait demandé d’exprimer».
1Lussier d Tunner,( yemẓer ass 07/06/2021), «L’évaluation de la production écrite en français»,[en ligne].
Tansa-s URL: http://www.mmecarr.ca//cf_pdfsévaluat%20écrite. pdf.
*« Le contenu du texte porte sur le choix et la pertinance des idées ou des informatons a transmettre».
2Programme d’étude en FLE, 1998, «Les stratégies d’apprentissage et d’évaluation, la production écrite

septième année», Asb. 90.

                Imi ifuras i d-negmer seg wunnar d wid icudden ɣer tsekka n uḍris imsegzi, yessefk 

ad d-nawi awal fell-as.

8.5. Aḍris imsegzi 

Aḍris imsegzi d yiwet n tsekka gar n tsekkiwin n yiḍrisen. Yesbadu-t-id Meksem Z. akk: 

«Aḍris imsegzi d aḍris i d-yessegzayen kra n tɣawsa»*1. S wakka, tasekka-a tettili-d s wudem

usnan, daɣen d adris id-yessefhamen ama taɣawsa, tadyant neɣ tumant, iwakken imeɣri ad 

yessimɣur tamusni-is s ubrid almudan. 

8.5.1. Ittewlen n uḍris imsegzi 

- Ameskar ilaq ad yesɛu timusniwin ɣef usentel-nni. 

- Amyaru ur d-yewwi ara ad iseddu iḥulfan-is neɣ timuɣliwin-is. 

- Ayen ara d-yini yewwi-d ad yili d amaynut.

- Adris imsegzi yerza yal taɣult  maca nettaf-it s tuget deg taɣulin tusnanin. 

- Yettili-d s tririt ɣef sin isteqsiyen : Acuɣer?  Amek? 

8.5.2. Tuddsa n uḍris imsegzi 

            Yal aḍris yesɛa tasekka, yal tasekka s tuddsa-ines, tuddsa n uḍris imsegzi tbedd ɣef 

kraḍ (3) n yiḥricen: 

- Assisen n usentel: yettili-d d ameslay ɣef usentel n uḍris, ɣer taggara ad yili usteqsi 

neɣ agnu, agnu-a, yezmer ad yili d azwel neɣ s talɣa tuffirt ad t-naf deg ustal n uḍris. 

- Tiririt ɣef usteqsi: d aḥric n tririt ɣef usteqsi, deg-s ad naf timental akked tisegray. 

- Tasemlilt: d aḥric anda amyaru ad yexdem tasemlilt ɣef wayen i d-yemmeslay. 

8.5.3. Allalen n tutlayt

                  S wallalen-a ara yefk umyaru i uḍris udem amseɣran: 

- Isuraz : deg wayen yerzan isuraz deg uḍris imsegzi ad naf: 

• Wid n usmiwer (abdar) : deg tazwara, deg tama, deg taggara, amezwaru, wis

sin, seg tama, rnu ɣur-s, syin akkin…atg. 

• Wid n usekcem n imdyaten : amedya, gar-asen, akka am, yecban, abḥal…atg. 

1Meksem Z., 2010,«Tisekkiwin n yiḍrisen», Tizi Ouzou, les Oliviers.

• Wid n ulsegzi : s wawal-nniḍen, s tenfalit-nniḍen, s wudem-nniḍen, s unamek-

nniden, akken-nniḍen…atg. 

• Wid n userwes : ad as-tinniḍ, am, amzun, yettkanzi…atg. 

• Wid n tmeẓla n useɣzen : akken, acku, axater, imi, iwakken…atg. 

- Iferdisen n tjerrumt :

• Aseqdec n wudem amezwaru asget, ama d amatar udmawen, ama d amqim

(nekkni). «Deg yiḍrisen n usegzi, akken neẓra deg yimahilen-nniḍen, imqimen 

yugten s waṭas d wid s yezmer umaru ad d-yefk udem amesɣaran i uḍris-is»*1

• Aseqdec n wudem wis kraḍ (3), ( amalay/asget ma yella yettmeslay-d ɣef 

medden akk).

• Timezra n umyag, tid yettwasqedcen s tuget: urmir s ad akked urmir ussid.

• Imyagen n tɣara ɣer yizri. 

            Aḍris imsegzi s umata d win i d-yettilin s wudem usnan neɣ d amesɣaran, acku 

ameskar ur d-yeggar ara iḥulfan-is neɣ ad yefk rray-is, anect-a yettbin-d deg udmawen i 

yettwasmersen deg uḍris, yesɛa tixutert d tameqqrant ɣef umeskar acku yegla-d s umaynut, 

daɣen ɣef yimeɣri akken ad yesnerni timusniwin-is deg wayen yeɣɣar. 

1Meksem Z.,2010, kif. aɣb. Asb. 59.

Taggrayt

Askazal amnadi s ufares s tira d allal n usnekwu n uswir n yinelmaden, yewwi-d ɣef 

uselmad ad t-yessemres deg uselmed-is, acku yes-s i yezmer ad isbedd tarrayt-is neɣ 

ahil n uselmed, daɣen yettak tallelt i unelmad akken ad yesken timusniwin-is (ayen 

yessen d wayen ur yessin), run ɣur-s, d tagnit n useɣti n tuccḍiwin n tira n 

yinelmaden.

           Tarrayt-a n uskazal tesɛa tixutert tameqqrant ɣef tegnit n uselmed d ulmad, 

deg-s ayen yelhan ladɣa ɣef uselmad d unelmad, maca yella deg-s wayen ur nelhi 

ara.

             Deg tazwara, askazal amnadi s ufares s tira yettaǧǧa aselmad ad isnekwu 

tiḥerci d lixsas n yinelmaden, daɣen yessawaḍ-it ad isnekwu timusniwin ur yesɛi ara 

unelmad akken ad yerr lwelha ɣur-sent. Syin, askazal amnadi s ufares s tira d tagnit 

n usnekwu n uswir n yinelmaden akked usefqed ma yella timiḍranin tiqburin mazal 

issen-itent, daɣen yewwi-d ɣef uselmad ur yessezmal ara afares n tazwara akken ad 

yeǧǧ anelmad ur iseɛɛu ara akukru deg ufaers n taggara. 

            Rnu ɣer wa, askazal anmadi s ufares s tira yella wayen ur nelhi deg-s, acku 

anelmad ma yella yesɛa aṭas n wuguren n tira, askazal amnadi ur yezmir ara aten-

yefru, anect-a isutur-d aṭas n wakud, rnu ɣer wa, ur yettili ara yal tikelt. 

            Ihi, xas akken askazal amnadi s ufares s tira yesɛa ibuɣar ɣef uselmad d 

unelmad, maca akud-is d amezyan.

            Imi nekfa aḥric-a, ad nuɣal ɣer uḥric wis sin ara d-yawin ɣef tesnarrayt. 



Aḥric 2: 

Tasnarrayt

Tazwert

              Leqdic usnan ibedd ɣef tesnarrayt, i d-teskanayen abrid n unadi d wamek ara d-yili 

usnas n tarrayin.

              Amahil-a, yerza askazal amnadi n ufares s tira, i iwakken ad nessiweḍ ɣer yiswi 

agejdan, akken daɣen ad d-nerr ɣef usteqsi i d-nefka deg tazwara, yessefk ad neḍfer tarrayin 

iwatan.  Deg uḥric-a wis sin ad yili umeslay ɣef ufran n usentel, annar, afran n yinelmaden 

(tallumt) akked tarrayin n ugmar d tesleḍ n yinefkan. 

S umata d iferdisen-a ara d-naf deg wayen i d-iteddun.

1. Afran n usentel

          Asentel-a, yerza taɣult n tesnalmudt, d askazal amnadi s ufares s tira. Askazal amnadi d 

yiwet n tfakust tagejdant deg uselmed/almad n tutlayt, yezmer ad yili s timawit neɣ s tira, dɣa 

leqdic-nneɣ ad yili ɣef tira, imi llan aṭas n irmad s tira, deg tezrawt-a nefren afares s tira. 

         Askazal amnadi s ufares s tira, yettak i unelmad asentel n usenfar neɣ n tegzemt akken 

ad yeg afares n tazwara, aselmad ad iseɣti ifuras-nni akken ad yesnekwu lixsas icudden ɣer 

irmad i d-iteddun, s yin ad iɛeddi ɣer uheyyi n irmad ilmend n wayen xusen, iswi n wanect-a, 

d asnerni n tmusni d uswir  n unelmad akked d useɣti n tuccḍa. 

            Nefren asentel iwakken ad nẓer ma yella askazal amnadi s ufares s tira yessawaḍ 

inelmaden akken ad issinen tawsit akked tsekka n uḍris. 

2. Afran n unnar/ aswir

             Annar i d-nefren akken ad neg tasastant d ugmar n yinefkan icudden ɣer usentel-a, 

yella-d deg temdint n Bgayet, deg uɣerbaz alemmas, imeɣrasen Ceɛlali Nacsiriya 2 (CEM 

Chouhada Callali – Nacéria 2). Nefren aswir wis kraḍ (3), acku aswir-a i yesɛan tirmit deg 

ufares s tira, akken daɣen ad nẓer ma yella sawḍen ad d-seknen tizemmar-nesn ara yeǧǧen ad 

ufraren deg uswir n taggara n useggas wis ukuẓ (4). 

3. Tallumt

          Askazal, d yiwen n uferdis i yerzan akk inelmaden, imi deg uswir wis kraḍ(3) llan 15 

yinelmaden, yessefk fell-nneɣ ad d-nawi ifuras n yinelmaden akken ma llan. 

4. Tarrayin n ugmar n yinefkan

              Yal leqdic ussnan yesɛa tarrayin n ugmar n yinefkan. Akken ad nessiweḍ ad d-nerr 

ɣef ugnu n tezrawt-a d usidet n turdiwin ilaq ad neḍfer tarrayin-a: 

4.1 Tannayt

           Tannayt, d yiwet n tarrayt n ugmar n yinefkan, isallen ɣef kra n tummant neɣ ɣef kra n 

usentel n uselmed, d tin ara yeǧǧen ad nessidet turdiwin-nneɣ (ma seḥḥant neɣ ala), tarrayt-a 

tesɛa azal d ameqqran deg unnar n tussna ama deg tsenmettit, tasnimant, tasnlset…atg. 

4.1.1. Tafelwit n tannayt

Ittewlen n tannayt Ih Ala +/- Tamawt

T
ag

n
it

n

tm
en

n
a

Aselmad yettak azal i tegnit n tmenna

Aselmad yefka-d iswi n tegzemt

A
fa

re
s

n
ta

zw
ar

a
/

A
sk

az
al

am
n

ad
i

Aselmad yettak azal

i ufares n tazwra

Yefka akud I tira n uḍris 

Yessegzay-d amek ara yili uḍris

Aselmad yettak tilelli i yinelmaden ad fernen asentel n

uḍris 

Aselmad yefka-d isallen ɣef usentel n uḍris 

Aselmad yettak-d iwellihen ɣef tira n uḍris 

Tafelwit 1: tafelwit n tannayt n uskazal amnadi

Tuddsa n tfelwit-a tella-d akka:

- Deg teɣzi tesɛa yiwen n uferdis : tagnit n tazwara / askazal amnadi.

- Deg tehri n tfelwit-a tebḍa ɣef semmus (5) n yiferdisen: 

 Ittewlen n tannayt.

 Ih.

 Ala.

 +/-.

 Tamawt.

Tamawt: ittewlen i d-nesbedded deg tfelwit-a, d wid icudden ɣer tegnit n 

tazwara.

- Tagnit n tazwara/askazal amnadi:d ayen ixeddem uselmad deg

tazwara. nesbedded 6 n yittewlen i yellan d igejdanen:

 Aselmad yettak azal i tegnit n tmenna: ad tili d asmekti n uselmad ɣef wayen 

snen deg tegzemt-nni

 Aselmad yefka-d iswi n tegzemt: abdar n yiswi n tegzemt,

yettak-d i unelmad tamuli ɣef wayen ilaq ad yessen ɣer sdat.  

 Aselmad yettak azal i ufares n tazwara: ma yella ixeddem

askazal amnadi s timawit kan neɣ ixeddem-it s tira. 

 Aselmad yettak tilelli i yinelmaden ad fernen asentel n uḍris: 

ma yella inelmaden fernen isental isen-yehwan.

 Aselmad yettak-d isalen ɣef usentel n uḍris: ma yella aselmad 

isegza-d amek ara yemmag uḍris ama deg talɣa neɣ tuddsa… 

 Aselmad yettak-d iwellihen ɣef tira n uḍris: ma yella aselmad 

itezzi ɣef yinelmaden deg yimir n tira n uḍris. 

4.2. Tasleḍt n yifuras (s usemres n tfelwit uskazal ) 

                Akken ad nessiweḍ ɣer yiswi n leqdic-a, yessefk fell-nneɣ ad d-negmer ifuras n 

yinelmaden send n tegzemt (deg tegnit n tazwara) d seld n tegzemt, akken ad ten-nesleḍ, 

akken daɣen ad nessufeɣ igemmad-nsen, dɣa ad yili   userwes gar yigemmaḍ n ufares  n 

tazwara akked wid n taggara, d ayen ara aɣ-yeǧǧen ad naweḍ ad d-nerr ɣef usteqsi agejdan 

iɣef ibedd umahil-nneɣ, ɣef waya i d-nesbedd tafelwit n uskazal n yifuras deg uḍris imsegzi. 

Tafelwit-a terza ifuras n tazwara akked wid n taggara.

Tafelwit 2: tafelwit n uskazal yifuras n yinelmaden

Tuddsa n tfelwit-a tella-d akka: deg teɣzi tesɛa kraḍ n texxamin: 

- Tasekka d tewsit n ufares: tagzemt tbedd ɣef uḍris imsegzi, yewwid ɣef unelmad ur 

iteffeɣ ara ɣef tewsit, akken daɣen ad yeḍfer tasekka n uḍris-a. 

- Allalen n tutlayt: akken ad yili ufares igerrez, yessefk ɣef unelmad ad yessemres 

allalen n tutlayt yerzan tawsit n uḍris imsegzi. MD: taseftit  n yimyagen ɣer tmezra 

iwatan, aseqdec n yisuraz iwulmen ama d wid n wakud neɣ wid n wadeg, daɣen ilaq 

yessefk ɣef unelmad ad yissin awalen ara yesseqdec. 

- Talɣa d tuddsa n uḍris: deg wayen yerzan talɣa akked tuddsa n ufares, yessefk ɣef 

unelmad ad iqader akk ilugan-a: azwel n ufares, asigez, asekkil ameqqran deg tazwara

n yal taseddart deffir n uɛeqqa, tanmezla gar n tefyar d tseddarin. 

Tafelwit-adeg tehri: tebḍa daɣen ɣef(16) n texxamin 

- Itewlen n uskazal n yifuras : tilin-d ilmend n yiferdisen igejdanen i yellan deg ufares,

nxeddem-asen askazal akken ad naweḍ ɣer yiswi n leqdic-a. 

- Afares 1 alma 15.

5. Tarrayin n tesleḍt n yinefkan

            Inefkan i d-nessasen deg tazwara, cudden ɣer usentel n tezrawt, akken ad temmed 

tezrawt-a, ilaq ad nexdem tasleḍt i yinefkan i d-negmer.Inefkan-a negmer-iten-d s snat n 

tarrayin, tasleḍt n yinefka n tannayt d tesleḍt n yifuras n yinelmaden. 

5.1. Tarrayt n tesleḍt n yinefkan n tannayt 

                  Tasleḍt n yinefkan n tannayt, tettili ilmend n yittewlen i yettwasbedden deg-s. 

Tasleḍt-a  terza ittewlen n tegnit n tazwara i yexdem uselmad akken ad yeskazel inelmaden-is 

s ufares s tira.

5.2. Tarrayt n tesleḍt n yifuras n yinelmaden 

Tazrawt-a, terzan askazal amnadi n ufares s tira, ihi yessefk ad negmer ifuras-a deg

snat n tegnatin (n tazwara akkeg n taggara).

              Akken i d-nebder deg tallumt, nessaweḍ ad negmer 30 n yifuras, ifuras-a negmer-

iten-d deg snat n tegnatin ( 15 deg ufares n tazwara n yinelmaden akked 15 deg ufares n

taggara n yinelmaden) akken ad asen-nexdem tasleḍt. 

               Tasleḍt-a ad tili s tfelwit n uskazal n yifuras, s yiwet n tfelwit ara neg tasleḍt i 

yifuras n tazwara akked yifuras n taggara n yinelmaden, s yin ad nessufeɣ igemmaḍ n yal 

tafelwit. Akken ɣer taggara ad nesserwes gar igemmaḍ n ufares n tazwara akked d igemmad n 

ufares n taggara, syin ad nexdem tasemlilt n yigemmaḍ. 

Taggrayt

             Aḥric n tesnarrayt d win i d-yellan ɣef tarrayin i neḍfer i ugmar n yinefkan, anda 

nessaweḍ ad neḍfer snat n tarrayin, tineggura-a d tannayt deg tneɣrit akked ugmar n yifuras n 

tazwara d yifuras n taggara n yinelmaden. Daɣen aḥric-a n tesnarrayt yella-d ɣef tarrayin n 

tesleḍt n yinefkan-a. 

          S wakka, nessaweḍ ɣer taggara n uḥric wis sin n yixef amezwaru, ad nekcem srid ɣer 

yixef wis sin ara d-yilin d tasleḍt n yinefkan. 



39

Ixef wis 2:

Tasleḍt n yinefkan 

Tazwert

            Ixef n tesleḍt, d yiwen uḥric deg tezrawt yesɛa azal d ameqqran imi d win ara 

yessiwḍen ɣer yiswi n leqdic-a. Ixef-a, yebḍa ɣef sin yiḥricen: 

            Aḥric amezwaru, ad yili ɣef tesleḍt n tfelwit n tannayt, imi tafelwit-a, d tin ara d-

yesseknen tawuri n uselmad deg tegnit n tazwara, deg-s ad nesleḍt amek ara yexdem uselmad 

tagnit n tmenna akked d wamek ara yeg askazal amnadi s ufares n tazwra.

            Aḥric wis sin, ad yili ɣef tesleḍt n yifuras n yinelmaden, ifura-s d wid i d-negmer deg 

snat n tegnatin (tagnit n tazwara akked tegnit n taggara). Annect-a ad yili s userwes gar-asen,

akken ad neffeɣ ɣer yigemmaḍ n tezrawt. 

S umata, dayen ara newali deg wayen i d-iteddun.



Aḥric 1: Tasleḍt n 

yinefkan n tannayt

Tazwert

           Akken i d-nenna deg uḥric n tesnarrayt, tafelwit n tannayt d yiwet n tarrayt i neḍfer 

akken ad nesɛu tamuɣli ɣef wamek i d-yettili uskazal amnadi s ufares s tira, d wamek i 

ixeddem uselmad askazal-a.

             Tasleḍt n tfelwit n tannayt, tettili-d ilmen-d n yittewlen i d-nesbed, asbedded n 

yittewlen-a yettili-d ilmend n tegnit n tazwra. Akken ad nesleḍt tafelwit-a, yessefk ad neḥder 

tamsirt n tegnit n tazwara akken ad neččar tafelwit-a. 

             Deg wayen i d-iteddun, ad nwali tafelwit n tannayt teččur, syin ad as-nexdem tasleḍt, 

akken ad nessidet ittewlen i d-nesbed deg tfelwit.

1. Tasleḍt n yinefkan n tannayt 

Tafelwit 3: tafelwit n tannayt n uskazal amnadi

              Send ad nerzu ɣer tneɣrit, nesbedd-d tafelwit-a akken ad nexdem tannayt. 

Taneggarut-a, d tin i d-yellan deg tegnit n tazwara n uselmed (tazwara n tegzemt) acku d

tagnit-a icudden ɣer usentel n tezrawt-a, seld mi nekfa tannayt-a neffeɣ-d s kra nyigemmaḍ 

yerzan ittewlen n tfelwit-a. Ihi, ad neɛreḍ ad nesleḍ ittewlen-a.  

            Tagnit n tazwara, d tawwurt n unekcum ɣer tegzemt tamaynut, deg-s ad d-naf tagnit n 

tmenna akked ufares n tazwara.

Itewlen n tannayt n uskazal amnadi Ih Ala +/- Tamawt

T
ag

n
it

n
tm

en
n

a

Aselmad yettak azal i tegnit n tmenna Χ Aselmad imeslay-d ɣef tegzemt 

tamaynut akked wayen ara yilin

deg-s.

Aselmad yefka-d iswi n tegzemt Χ Aselmad yefka-yasen-d iswi n

yessegzi aṭas fell-as. 

Aselmad yettak tilelli i yinelmaden ad fernen

Χ Aselmad yenna-asen-d ad d-

Aselmad yefka-d isalen ɣef usentel n uḍris Χ Aselmad yefka-yasen-d isallen

ɣef tugniwin akked umawal i 

yellan deg uḍlisfus. 

Aselmad yettak-d iwellihen ɣef tira n uḍris Χ Imir n tira n uḍris aselmad itezzi 

ɣef yinelmaden akken ad ten-

iwelleh, daɣen inelmaden 

ttaken-d isteqsiyen ladɣa ɣef 

wawalen yerzan aḍris-nni. 

1.1. Tagnit n tmenna

Tagnit n tmenna d aḥric amezwaru deg tegzemt n uselmed, deg-s ad d-yessisen uselmad 

tawsit n uḍris ara yilin deg teɣzi n tegzemt-a, ad d-yessisen irmad ara yilin akked d yiswan i 

yellan deg-s.

                Tagnit-a tettili-d s timawit gar uselmad d unelmad neɣ d asqerdec s isteqsiyen yal 

tiririt tettawi ɣer usteqsi-nniḍen. 

Deg tegnit n tmenna ad naf:

Attwel 1: « Aselmad yettak azal i tegnit n tmenna».

Deg wayen i neḥder, aselmad yexdem-d asmeki ɣef wayen ẓran, akken ad yessishel 

uneksum ɣer tegzemt tamaynut. Aselmad yesmekta-d ɣef tewsatin n yiḍrisen iɛeddan, syin 

yefka-d isallen ɣef tsekka n uḍris imsegzi: MD: aḍris imsegzi d aḍris usnan i d-

yessegzayen kra n tɣawsa neɣ tumant, anda amyaru ad yili s wudem amsɣaran ur d-yeggar 

ara iḥulfan-is deg-s.Syin yefka-d isteqsiyen ɣef uḍris yellan deg uḍlisfus. 

Aselmad: - «Anwa ara d-yesmektin ɣef tewsatin i neẓra?».

Inelmaden: - « Ullis, tamacaḥut, aḍris usnan…, »

Aselmad:-«Anwa yesnen kra n wansayin i yellan deg tmetti taqbaylit?».

Inelmaden: -«Amenzu n tefsut, yennayer, luziɛa, tiwizi…».

Aselmad: -« yelha, igerrez, tanemmirt…».

Attwel wis 2:« Aselmad yefka-d iswan n tegzemt».assisen n yiswi n tegzemt d aḥric 

agejdan deg tegnit n tmenna, yewwi-d ɣef uselmad ad iwelleh inelmladen anda ara awḍen deg 

taggara n tegzemt, akken inelmaden ad ḥsun d acu ara zren deg yal tamsirt. 

Md:Aselmad yebder-d iswi n tegzemt, yefka-diswan iɣer awḍen inelmaden ɣer taggara s 

talɣa-a: «Iswi i nessaram ad nawed deg tegzemt-a, ad tissinem d acu i d aḍris imsegzi akked 

tuddsa-ines».

1.2. Askazal amnadi / Afares n tazwara

Deg wayen yizrin nenna-d, askazal amnadi yettili deg tazwara n tigawt tasensegmit, yettili-d

seld n tegnit n tmenna. Tasekka-a n uskazal, tezmer ad tili s tira neɣ s timawit, dɣa tesɛa 

tixutert ɣer uselmad akken ad yesnekwu timusniwin n yinelmaden, daɣen ɣef unelmad akken 

ad yesken ayen yessen d wayen ur yessin neɣ lixsas-is s umata akken ad yesseɣti. 

 Afares s tira, d yiwen n wallal n uskazal, ladɣa askazal amnadi, akken aselmad ad iẓer 

inelmaden akk deg wayen xussen ilmend n ufares amezwaru, akken ad iressi irmad n tegzemt.

Deg uttwel wis 3: « Aselmad yettak azal i ufares n tazwara».

Mi tekfa tegnit n tmenna, aselmad yerra azal i ufares n tazwara. Yefka azal d ameqqran i

wakud n ufares akked usegzi-ines.

Deg wayen yerzan akud n ufares nesbedd attwel-a: « Aselmad yefka akud i ufares n

tazwara».askazal d win i yetteṭṭafen drus n wakud, d acu kan afares s tira yettaṭṭaf akud ugar s 

timawit.

 Deg tannayt aselmad yessuter ɣef yinelmaden ad arun aḍris deg uzgen n tesragt, d acu kan 

ɣer taggara, llan kra n yinelmaden ur fuken ara, yerna-asen-d kra n wakud. 

MD: «Tesɛim azgen ssaɛa ad tarum aḍris ilmend n wayen neẓra deg tegniwin-a.».

Deg wayen yerzan asegzi n ufares nesbedd attwel-a:« aselmad yefka azal i usegzi n uḍris 

».asegzi n uḍris yettili-d ilmend  n tuddsa-ines akked wayen icudden ɣer-s.Aselmad yefka-d 

asentel n uḍris, ur d-yessegzi ara amek ara tili taɣessa-ines. 

MD: « Ihi, arut-d aḍris ɣef wamek txedmem timecreḍt deg taddart-nwen. »

Attwel wis 4: « Aselmad yefka tilelli i yinelmaden akken ad fernen asentel».

            Akken nwala deg tannayt, aselmad imeslay-d ɣef usentel i yellan deg udlisfus i d-

yellan ɣef: «tmecreḍt deg tmurt leqbayel»,ur yefki ara tilelli i yinelmaden ad fernen asentel

ibɣan. 

Deg uttwel wis 5: « Aselmad yefka-d isallen ɣef usentel n uḍris ».

Aselmad yessuter de yinelmaden ad muqlen tugniwin-nni i yellan deg udlisfus akken

daɣen ad segzin d acu twalin deg-sent, s tallelt n umawal i yellan din-a. Aselmad yessegza-d 

awalen ur gzin ara inelmaden.

MD:

- «Muqqelt tugniwin-a, akked umawal-a».

- «Ɣef wacu i d-tmeslayent tugniwin-a?»

- «Ihi, arut-d aḍris imsegzi ɣef tmecreḍt s useqdec n wawalen i yellan deg udlisfus-

nwen».

Attwel aneggaru i nesbedded deg tfalwit n tannayt:« Aselmad yettwellih inelmaden

ɣef tira n ufares». Seg mi bdan inelmaden tira n ufares, aselmad yettwellih inelmaden-is, yal

tikkelt suturen afus n tallelt deg-s, imi aselmad itezzi ɣef yiwen yiwen akken ad iwelleh 

inelmaden-is ɣef tira n uḍris, ladɣa deg wyen yerzan amawal n tmecreḍt. 

MD:

Inelmaden: «A mass amek qqaren entre aide s tmaziɣt? ».

Aselmad: «Qqaren-as tiwizi».

Inelmaden: «Ma yella ad yili usteqsi deg tezwert? ».

Aselmad: «Akken neẓra aḍris imsegzi yettili deg-s usteqsi, dayen i wumi nessawal 

tamukrist.».

Tasemlil

              Ilmen-d n tesleḍt n yinefkan n tannayt, s umata, aselmad ixeddem akk ayen ilaqen 

deg tegnit n tazwara,ama deg tegnit n tmenna neɣ deg ufares n tazwara akken ad yeskazel 

inelmaden akken ilaq, ɣas akken yella lixsas, dacu kan mačči  d ugur ɣef usnekwu n uswir n 

unelmad.

S umata, ilmend n tfelwit-a, ittewlen i d-nesbedd deg-s d wid iseḥḥan. 

Taggrayt

Ɣer taggara n tesleḍt i nexdem i yinefkan n tannayt, nezmer ad d-nini deg tegnit n tazwara, 

aselmad yessaweḍ ad yeskazel inelmaden s tawil n ufares s tira, imi afares-a mačči yes-s ara 

yektil inelmaden; s wawal-nniḍen mačči tazmilt ara yefk, maca d tamaɣant ara yeg iwakken 

ad yessin aswir n yal anelmad d usnekwu lixsas-nsen, akken ad yebnu tagzemt ilmen-d lixsas-

a.



Aḥric 2: Tasleḍt n 

yifurass tira

Tazwert

Deg uḥric-a ad nesleḍt ifuras n yinelmaden i d-negmer seg tneɣrit, tasleḍt-a ad tili i yifuras n 

tazwara d yifuras n taggara s tfelwit n uskazal n yifuras i d-nesbedd yakan, s usufeɣ n 

yigemmaḍ n yal afares akken ad nesserwes gar-asen, syin akkin ad neffeɣ ɣer tsemlilt n 

yigemmaḍ-a. 

Ɣer taggara n uḥric-a ad nefk tiririt i usteqsi n tazwara, aya ad yili ilmend n tsemlilt n 

yigemmaḍ n yifuras n tazwara d wid n taggara. 

1. Tasleḍt n yifuras n tazwara 

Deg wayen i d-nebder deg tazwara, askazal amnadi yerza akk inelmaden, ɣef waya yessefk 

fell-nneɣ ad nesleḍt yal afares n unelmad. Ilmend n tallumt i nga, llan 15 n yinelmaden 

yessefk ad negmer ifuras-nsen akken ma llan.

Tarrayt n tasleḍṭ n yifuras ad tili s yiwet n tfelwit n uskazal. Tafelwit-a tuddes s yittewlen, 

ineggura-a d wid yerzan iferdisen igejdanen n ufares am: tewsit akked tsekka n ufares, allalen

n tutlayt akked talɣa d tuddsa n ufares. 

                 Ihi, tasleḍt n yifuras-a ad tili ilmend n tfelwit-a: 

Tafelwit 4: tafelwit n uskazal yifuras n tazwara n yinelmaden

1.1.Tawsit n uḍris 

Deg wayen yerzan tawsit n uḍris imsegzi, 09 n yinelmaden bnan afares-nsen s wudem usnan s 

wawal-nniḍen ssawḍen ad snekwun tawsit n uḍris i d-yellan ɣef usentel n tmecreḍt. 

Md: Afares 15 -«Timecret d yiwen n ansay n tmurt n leqbayel…».

Afares 13 -« Timecreḍt d ansay i xedmen wat taddart asmi ad yili uɣurar, tnejmaɛen 

wat taddart…».

Afares 05-« Timecreḍt d yiwen wansay yessfugulen imaziɣen iwakken ad sizlen idamen wa ad 

as-filten akken ad tewwet lehwa…».

Md: Afares 04: - Tamukrist:« Timecreḍt d yiwet seg wansayin n tmurt leqbayel…, amek 

i xedmen timecreḍt? ». - Asegzi: « Tnegrawdn at taddart, ttaken-d lewɛadi akken ad aɣen 

izgaren…», - Tagrayt: « timecreḍt d ayen yelhan acku tesdukkul iɛeggalen n taddart…».

Afares 10: - Tmukrist: « Zik-nni imaziɣen deg yal aɣurar tnejmaɛen deg taddart akken 

ad msefhamen ɣef tmecreḍt…, amek xedmen timecreḍt? ». – Asegzi: « ttaken-d idrimen, ad

aɣen izgaren, ad ten-zlun, xedmen tisɣarin …». – Tagrayt: « Akka ixedmen timecreḍt deg 

taddart-nneɣ, ddukulen akk s lferḥa d lehna».

            Llan 06 n ynelmaden ur ssawḍen ara ad arun aḍris usnan, imi d allas kan i d-tallsen 

neɣ bnan aḍris-nsen ɣef tewsit n wullis. 

Md: Afares 02 - «Zik-nni yella ccix lǧameɛ ijemmeɛ-d at taddart deg wunnar ….».

Afares 03 - «yiwen wass…..».

Mi nexdem tasleḍt ilmend n tewsit n yifuras n tazwara, nwala d akken kra nyinelmaden sɛan 

tamuɣli ɣef tewsit n uḍris usnan, maca llan wid ur issawḍen ara ad d-farsen aḍris-nsen ilmend 

n teswsit n imsegzi.

1.2.Allalen n tutlayt

           Allalen n tutlayt n uḍris imsegzi, yeɛa aṭas n yiferdisen deg-s am: timezra iɣef ftin 

yimyagen, udmawen, isuraz akked umawal.

           Deg tmeẓra n yimyagen, aḍris imsegzi ad naf deg-s snat n tmeẓra: 

- Urmir s ad: Amur ameqqran n yinelmaden seftan imyagen ɣer tmezra n urmir. 

Md: «ad zlun, ad d-aɣen, ad nejmaɛen, ad ferqqen…».

Anagardeg ufares 14, anelmad ur yessefti ara imyagen ɣer urmir s ad. 

- Urmir ussid: Ifuras 1, 5, 9, 11 d 14, ur seftin ara imyagen ɣer urmir ussid. Ma d-ifuras 

2, 3, 4, 6, 7, 8, 10, 12, 13 d 15, ssawḍen ad seftin imyagen ɣer urmir ussid.

Md: « xeddmen, ttnejmaɛen, beṭṭun, ssaɣen-d, ttruḥen, zellun, dukkulen…».

Asemresn umawal yeqnen ɣer wansay n tmecreḍt, llan 15 n yifuras yettwasmersdeg-s 

umawal, ihi inelmaden akk ssawḍen ad t-sqedcen. 

Md: « timecreḍt, luziɛa, aɣurar, ageffur, izgaren, aksum, tixxamin, aqerruy, amur…».

Aseqdec n yisuraz, ifuras 9, 10, 12 d 14, inelmaden ur sqedcen ara isuraz deg yifuras-nsen.

Ma d ifuras-nniḍen ssawḍen ad sqedcen isuraz, maca yella-d useqdec wid n tmeẓla d useɣzen 

kan.

Md: « akken, iwakken, acku».

Deg wayen yerzan asemres n wudmawen, aḍris imsegzi ttilin deg-s sin n wudmawen:  

- Udem 1u asget: Inelmaden ur t-sqedcen ara deg yifuras-nsen acku tmeslayen-d ɣef 

wamek tettwaxdam tmecreḍt, mačči amek i t-xeddmen nutni. 

- Udem wis 3 asget: inelmaden akken ma llan sqedcen udem-a, ihi 15/15 n yifuras i t-

yesqedcen.

Md: « zellun, xeddmen, temɛawanen, tferriqen, ttaɣen-d…».

Deg wallalen n tutlayt n yifuras-a imenza, nwala inelmaden smersen tasefti n yimyagen ɣer 

tmezra iwatan ama «Urmir s ad» neɣ «Urmir ussid», daɣen ur seftan ara ɣer wudem1u

asgetacku segzayen-d kan amek tettwaxdam tmecreḍt neɣ amek i t-xeddmen, ihi taseftit tella-

d ɣer wudem wis 3 asget. Asemres n umawal yella-d akken iwata acku llan kra wawalen deg 

udlisfus asen-d-yefkan tallelt deg usemres-ines. Aseqdec n yisuraz yella deg-s lixsas, sqedcen

win n tmeẓla d useɣzen kan.  

1.3.Talɣa d tuddsa n ufares 

Talɣa d ayen i d-yezzin i udris am: uzwel n ufares, daɣen ma yella ufares yebḍa d tiseddarin.S 

umata d ayen i nezmer ad nẓer sufell-a.  

Ifuras 2, 6, 7, 8, 9, 11, 13 d 15, inelmaden xedmen azwel i ufares-nsen

Md: - « Timecreḍt ».

-« luziɛa ».

          Ma yella d ifuras-nniḍen 1, 3, 4, 5, 10, 12 d 14, ulac azwel deg-sen, bdan srid deg tira n 

uḍris. 

Beṭṭu n ufares d tiseddarin anagar yiwen n unelmad i yebḍan afares-ines akken iwata, yella-d 

deg ufares wis 10. D ayen i t-icudden ɣer tsekka n udris imsegzi. 

Md: Afares 10:

- Tamukrist: « Zik-nni imaziɣen deg yal aɣurar tnejmaɛen deg taddart akken ad 

msefhamen ɣef tmecreḍt…, amek xedmen timecreḍt? ».

- Taneflit: « ttaken-d idrimen, ad aɣen izgaren, ad ten-zlun, xedmen tisɣarin …».

- Taggrayt: « Akka ixedmen timecreḍt deg taddart-nneɣ, ddukulen akk s lferḥa d 

lehna».

 Tuddsa d ayen yellan deg uḍris-nni yakan am: ilem n tazwara, asekkil ameqqran akked 

usigez.

         Deg wayen yerzan ilem n tazwara, ifuras 3, 4, 6, 7, 10, 11, 13, 14 d 15, ǧǧan ilem n 

tazwara i yal taseddart.

Md: -«— Timecreḍt d yiwen wansay i tesɛa tmurt leqbayel…».

-«—deg tmurt n leqbayel …»

Wid-nniḍen 1, 2, 5, 8, 9 d 12, ur ǧǧin ara ilem n tazwara uran srid deg tazwara n ujerriḍ. 

         Asekkil ameqqran yezmer ad yili deg tazwara n tseddart neɣ seld n yal aɛeqqa: 

- Deg tazwara n tseddart: yella-d deg yifuras 2, 4, 6, 7, 8, 10, 13 d 15, inelmaden-a

sqedcen-t deg yifuras-nsen.

Md: -« Timecreḍt d yiwen wansay n leqbayel…».

-« Imaziɣen seg zik-nsen xedmen iseflan…».

Inelmaden urnesseqdic ara asekkil ameqqran deg tazwara n yal taseddart ad naf deg

yifuras 1, 3, 5, 9, 11, 12 d 14.

- Seld n yal aɛeqqa: anagar n yifuras 10 d 15, i t-yesqedcen. 

Md: « … ad yefk acḥal yesɛa n tuna i wudrum-is. Ticki yal axxam ad yawi…».

               Ma d ifuras-nniḍen ur seqdcen ara asekkil ameqqran seld n yal aɛeqqa, ttarun kan s 

usekkil amezyan.

Asigez i sqedcen yinelmaden-a, deg ifuras 3, 4, 6, 7, 10, 13 d 15, d win yelhan s umata, xas

akken ur ssawḍen ara ad smersen yal asigez deg umekkan-is, semrasen anagar ticert akked 

uɛeqqa. 

Md: -« Deg tmurt n yimaziɣen, mi ara ur yekkat ara ugerrur…».

-« Ilaq ad nḥader ɣef wansayen-a.».

Ma d ifuras 1, 2, 5, 8, 9, 11, 12 d 14, inelmaden ur smersen ara asigez deg ufares-nsen.

 Ifuras n tazwara n yinelmaden sɛan lixsas deg wayen yerzan talɣa akked tuddsa n uḍris 

imsegzi,ladɣa deg talɣa acku ur ssawḍen ara ad d-bnun aḍris-nsen d tiseddarin. 

2. Igemmad n yifuras n tazwara

Tafelwit 5: tafelwit n yigemmaḍ n yifuras n tazwara

                  Ilmen n tesleḍt n ifuras n tazwara akked d igemmaḍ i nessaweḍ deg taggara 

nezmer ad nerr tamawt ɣef uswir n yinelmaden deg wayen yerzan afares n tazwara. 

Deg tewsit n uḍris imsegzi, llan kra n yinelmaden ssawḍen ad snekwun tawsit n imsegzi, 

acku, afares-nsen d win icudden ɣer uḍris usnan, imi sɛan tikti ɣef usegzi n usentel, maca llan 

wiyaḍ d allas kan i d-talesn neɣ dasfukel. Daɣen deg tannayt-nneɣ, nwala aselmad isegza-

asent ɣef tewsit n imsegzi, s tallelt n tugniwin akked umawal yellan deg udlisfus. Ihi deg 

wayen nettwali d akken inelmaden sɛan lixsas deg usnekwu n yinawasegzay. 

Ma ad nuɣal ɣer wallalen n tutlayt,nwala inelmaden seqdacen s waṭas udem wis kraḍ asget, 

ma d udem amezwaru asget ualc win it-isxedmen acku tfarasen-d ɣef wamek xedmen 

timecreḍt deg tegniwin-nni n udlisfus mačči amek xedmen nutni yakan, deg wayen ufraren 

yinelmaden ad naf deg usemres n umawal, acku awalen-nni i yellan deg udlisfus yefka-asen-d

tallelt n usenfali, isuraz ɣas akken tuget n yinelmaden sqedcen-t, maca ala isuraz n tmezla d 

useɣzen  itezzin ɣef ifuras akk, llan wid-nniḍen ur ttwasqedcen ara deg ufares-nsen.S umata 

aswir n yinelmaden yemtawa deg usemres n iferdisen n tutlayt.

Ayen yerzan tuddsa d talɣa n uḍris, nwala tuget n yinelmaden ur ssaweḍen ara ad sqedcen sin 

n iferdisen-a igejdanen, ladɣa deg talɣa n uḍris, inelmaden sɛan lixsas deg-s, imi ur ssawḍen 

ara ad bnun aḍris imsegzi akken iwata. 

            Imi nekfa tasleḍt n yifuras n tazwara d usiweḍ ɣer yigemmaḍ-nsen, deg wayen i d-

iteddun ad neg tasleḍt i yifuras n taggara n yinelmaden.   

3. Tasleḍt n yifuras n taggara n yinelmaden 

Tasleḍt yezrin tella-d ɣef yifuras n tazwara i yellan deg tegnit n tazwara, syin akkin aselmad 

isbedd tagzemt ara yilin ilmend n lixsas n ufares n tazwara, deg taggara n tegzemt ad nẓer: ma 

yella inelmaden ugmen-d timusniwin ara ten-yeǧǧen ad farsen aḍris imsegzi s wudem yelhan? 

             Ihi, annect-a ad t-nẓer deg tesleḍt ara yiliniyifuras n taggara ilmend n yittewlen i nga 

deg tfelwit-a i d-iteddun n uskazal n yifuras:

Tafelwit 6: tafelwit n uskazal n yifuras n taggara n yinelmaden

3.1.Tawsit n uḍris 

Tawsit n yimsegzi deg yifuras n taggara, inelmaden akken ma llan snekwan-tt-id

akken iwata, ifuras-nsen bedden ɣef tewsit n uḍris usnan. Inelmaden ssawḍen ad farsen ɣef 

wansay n tmecreḍt s wudem usnan. 

Md:Afares 04: -« Timecreḍt d yiwen wansay n tmurt n leqbayel…».

Afares 05: -« Imi ad yili uɣurar imeẓdaɣ n taddart ttnejmaɛen…».

Afares 02: -« Deg tazwara, imaziɣen xeddmen iseflan akken ad teɣli lehwa…».

Md: Afares 15:

-Tamukrist d usteqsi: « Timecreḍt d yiwet seg wansayin i tesɛa tmurt n leqbayel…, amek 

xeddmen timecreḍt? Acuɣer?».

-Taneflit: «Kra n wussan uqbel n tmecreḍt, tettegraw merra taddart, ttaken-d 

lewɛadi…».

-taggrayt: «Timecreḍt yettili deg-s lefreḥ d temɛawna gar imeẓdaɣ n taddart…».

           Ifuras 7 d 9, ur ḍfiren ara tasekka n uḍris imsegzi, uran-d s wudem amatu ɣef tmecret, 

ulac isegziyen deg-s.

          Anagar afares wis krad 03 ur yessaweḍ ara ad yebnu aḍris-is ɣef yinaw asegzay. 

               S umata inelmaden ssawḍen ad snekwun aḍris usnan neɣ tawsit n udris imsegzi, 

daɣen smersen taɣessa n uḍris imsegzi akken ilaq. 

3.2.Allalen n tutlayt

                  Asefti n yimyagen ɣer tmeẓra iwatan, deg yifuras n yinelmaden ad d-naf: 

- Urmir s ad: Tuget n yinelmaden seftin imyagen ɣer tmeẓra-a. 

Md: « Ad ruḥen, ad sfugglen, ad ferqen, ad awin, ad aɣen, ad mɛawanen, ad ferḥen, ad 

nḥader…».

Maca ifuras 3, 5, 11 d 13, inelmaden ur seftan ara imyagen ɣer tmeẓra-a deg ufares- nsen. 

- Urmir ussid: Inelmaden akken ma llan seftan imyagen ɣer tmeẓra-a. 

Md: «Xeddmen, zellun, ttnegrawen, ferrqen, yettuɣal, sfuggulen, ttnejmaɛen, tturaren, 

ttheyyint…».

Udmawen i yettwasmersen deg yifura-a:

- Udem 1u asget: Deg wayen yerzan udem-a, drus n yinelmaden i t-yesqedcen, ad t-naf

deg yifuras 5, 6, 9, 10 d 13, deg yifuras-a inelmaden tmeslayen-d amek xeddmen nutni

timecreḍt ɣef waya smersen udem-a.Inelmaden-nniḍen ur semresen ara udem-a deg 

yifuras-nsen.

Md: «Nxeddem, nettɛawan, nesɛa, ad nebḍu, ad nawi, ad neclil…».

- Udemwis 3 asget: Deg yifuras n yinelmaden merra, yella-d usemres n udem-a.

Md: « Xeddmen, ttaɣen-d, ad d-fken, znuzayen, sfilliten, ttnegrawen, zellun, tferriqen…».

              Deg wayen yerẓan aseqdec n umawal icudden ɣer usentel n ufares ad d-naf i 15 n 

yinelmaden sqedcen amawal yelhan, iccud ɣer wansay n tmecreḍt. 

Md: « Imaziɣen, ansay, aksum, aqerruy, izgaren, aɣurar, lehwa, tajmaɛt, yennayer…».

              Aseqdec n yisuraz deg yifuras n taggara d win yelhan s waṭas, amur ameqqran 

nyinelmaden sqedcen-t deg yifuras-nsen, ala ifuras 3, 9 d 13, ur t-yesqedcen ara.

  Md: -wid n tmeẓla d useɣzen: « Iwakken, akken, acku, axater».

-widnubdar: « Deg tazwara, deg taggara, run ɣur-s».

-wid n tguri n yimedyaten: « Amdya».

Ihi, aseqdec n wallalen n tutlayet deg yifuras n taggara n yinelmaden yella-d s

wudem yelhan, daɣen tella-d tenmeẓla deg ufares, s wawal-nniḍen aseqdec n wallalen n 

tutlayt icudd gar tefyar akked tseddarin n uḍris. 

3.3.Talɣa d tuddsa n uḍris 

              Deg uḥric-a, ifuras n yinelmaden gerzen nezzeh, ssawḍen ad qadren talɣa akked 

tuddsa n uḍris imsegzi, ladɣa deg talɣa.Ayen yerzan azwel n ufares, inelmaden akken ma 

llansbedden-as azwel.

Md: -« Timecreḍt ».

-« Luziɛa ».

-« Yennayer ».

               Dɣen deg talɣa, tuget n yifuras n yinelmaden baḍn d tiseddarin, ferqen tazwert, 

taneflit d taggrayt yal yiwet i yiman-is, ala ifuras 3 d 9, i yebnan aḍris-nsen deg yiwet n 

tseddart kan.

            Tuddsa n uḍris daɣen tella-d s wudem yelhan, acku inelmaden ssawḍen ad xedmen 

ayen i wulmen ama: deg yilem n tazwara, amur ameqqran n yinelmaden ǧǧan-t send n yal 

taseddart deg ufares-nsen, d anect-a i d-igellun s cbaḥa i wudris. 

Md: -«— Timecreḍt d ansay n tmurt n leqbayel…».

-« — Imezdaɣ n taddart ttnejmaɛen…».

-«— Deg taggara, yewwi-d ad nḥader ɣef wansay-a…».

Asemres n usekkil ameqqran yelha kan, xas akken yella deg-s lixsas deg kra n yifuras,

asekkil ameqqran nezmer ad t-naf deg uḍris deg: 

- Tazwara n tseddart: Asemres n usekkil ameqqran yelha, acku tuget n yinelmaden

xedmen-t akken iwata.

Md: -«— Imaziɣen seg zik-nsen…».

-«— Deg tazwara, timecreḍt d ansay…».

Maca ifuras 3, 5, 7, 9 d 14, ur sqedcen ara asekkil ameqqran i yal taseddart.

- Seld n yal aɛeqqa: Drus n yinelmaden i yesmersen asekkil ameqqran, ma d wiyaḍ 

ttarun s usekkil amezyan kan, deg yifuras i t-yesmersen 2, 4, 11, 12 d 15.

Md:-« (…). Mi ara ad aɣen izgaren…». / -« (…). Ma d-yiḍren-is d uqerruy-is ad nzen».

             Deg wayen yerzan asigez, inelmaden sqedcen-t akken iwata, acku taɣuri n yifuras-

nsen fessuset, dɣa asemres-is yella-d s waṭas am: uɛeqqa ( . ), ticert ( , ), aɛeqqa ticert ( ; ), 

aɛeqqa n usteqsi ( ? ), kraḍ n tɛeqqayin ( … ), tacciwin ( «» ), sin iɛeqqayin wan nig wa ( : ).  

S umata, deg talɣa akked tuddsa n uḍris, inelmaden xedmen asnas i wayen lemden deg 

tegzemt, acku talɣa akked tuddsa n ufares-nsen d win yelhan s watas. 

4. Igemmad n yifuras n taggara

Igemmaḍ n ufares n 

taggara

Itewlen n uskazal n yifuras Ih Xaṭi 

T
aw

si
t

n

u
fa

re
s Ma yella aḍris icud ɣer tewsit n imsegzi 14 1

A
ll

al
en

n
tu

tl
ay

t

 Imyagen ftin ɣer  

 tmeẓra iwatan 

Urmir s ad 11 4

Urmir ussid 15 0

Asemres n umawal icud ɣer usentel n ufares 15 0

Aseqdec n isuraz 12 3

Aseqdec n

wudmawen

Udem 1u asget 5 10

Udem wis 3 asget 15 0

T
al

ɣa
ak

k
ed

tu
d

d
sa

n
u

fa
re

s

Aḍris yesɛa azwel 15 0

Yeǧǧa ilem n tazwara 12 3

Asemres n usekkil

ameqqran

Deg tazwara n

tseddart
10 5

Seld n yal aɛeqqa 5 10

Aḍris yebḍa tiseddarin 13 2

8Anelmad yesseqdac asigez 13 2

Tafelwit 7: tafelwit n yigemmaḍ n ifuras ntaggara 

Ilmend n yigemmaḍ n tesleḍt n yifuras n taggara n yinelmaden, nettwali tuget n yinelmaden 

ssawḍen ad xedmen asnas i  yittewlen i nesbedded deg tfelwit n uskazal n yifuras. 

 Deg wayen yerzan tawsit n uḍris imsegzi, nerra tamawt d akken inelmaden ssawḍen ad 

snekwun tawist n yimsegzi anda ur ffiɣen ara i usentel n uḍris usnan, inelmaden fkan i wuḍris 

udem asegzay n usegzi n urmud d wansay.

Allalen n tutlayt d wid yellan deg umtawi, imi nezmer ad nini yelha deg usemres n kra n

yiḥricen deg-s, imi tuget n yinelmaden ssawḍen ad seftin imyagen ɣer wudmawen ilaqen i 

tsekka-a. Isuraz, yelha usemres-nsen, ɣas akken ur ten-sxedmen ara akk. Deg wayen yerzan 

asemres n udmawen, nettwali deg yifuras n yinelmaden seqdcen udem wis kraḍ, maca udem 

amezwaru asget ur t-sqedcen ara s waṭas, acku inelmaden farsen-d ilmend n wamek xeddmen 

ansay n tmecreḍt. 

Deg talɣa akked d tuddsa n yifuras, amur ameqqran n yinelmaden ufraren deg-s, neɣ ssawḍen 

ad bnun aḍris akken iwata ama deg talɣa-ines ama deg tuddsa-ines. 

           S umata, ilmend n yigemmaḍ-a, nezmer ad d-nini inelmaden ssawḍen ad snekwun 

iferdisen igejdanen n uḍris imsegzi. 

5. Tasemlilt n yigemmad

  Seld mi nekfa tasleḍt n yifuras n tazwara akked yifuras n taggara, d tufɣa ɣer yigemmaḍ-

nsen. Ihi tura ad nexdem tasemlilt gar yigmmaḍ-a akken ad neffeɣ ɣer ugemmuḍ amatu i 

yellan d iswi n leqdic-a.

           Deg tewsit n uḍris imsegzi, yella-d umhaz seg ufares n tazwara ɣer ufares n taggara, 

imi 09 n yinelmaden i d-yesnekwun tawsit-a deg yifuras n tazwara, deg yifuras n taggara 14 n

yinelmaden itt-d-yesnekwan. Ma d wid ur isawḍen ara ad bnun afares-nsen ɣef uḍris imsegzi 

usnan, seg ufares n tazwara llan 06 n yinelmaden, deg ufares n taggara lan haca sin 02 kan, ihi

yella-d umhaz dag wayen yerzan tawsit.

           Allalen n tutlayt yella-d daɣen cwiṭ n umhaz, deg tseftit akked usemres n umawal 

iccuden ɣer usentel n uḍris, ifuras n tazwara akked yifuras n taggara mtawan gar-asen. 

Aseqdec n yisurez akked udmawenyella-d umhaz seg ufares n tazwara ɣer ufares n taggara. 

           Deg talɣa d tuddsa n uḍris imsegzi, ayen yerzan azwel 8 n yinelmaden i t-yesbedden 

deg ufares n tazwara, deg yifuras n taggara 15 n yinelmaden it-yesbedden. Ilem n tazwara 09

deg tazwara, 12 deg taggara. Asemres n usekkil ameqqran, yella-d deg-s umhaz ama deg

tazwara n tseddart neɣ seld n yal aɛeqqa. beṭṭu n uḍris tiseddarin nufa-d deg-s amhaz d 

ameqqran, imi anagar n 01 n unelmad it-yebḍan deg ufares n tazwara, 13 n yinelmaden it-

yebḍan deg ufares n taggara. Aseqdec n yisuraz inelmaden mhazen, deg ufares amezwaru 07 

n yinelmaden it-yesqedcen, 13 n yinelmaden it-yesqedcen deg ufares n taggara.

             Ɣer taggara, nettwali askazal amnadi s ufares s tira, yessawaḍ inelmaden adseɣtin  

tuccḍiwin seg ufares n tazwara ɣer ufares n taggara, daɣen yessawaḍ-iten ad snekwun tawsit 

akked tsekka n uḍris. 

Taggrayt

Ilmend n tesleḍt n yifures n yinelmaden, negza-d akken  askazal amnadi s ufares s tira yesɛa 

tamlilt d tameqqrant deg uselmed/almad, annect-a iban-d seld mi nga tasleḍt i yifuras n 

tazwara akked yifuras n taggara d userwes gar-asen. Ihi, nezmer ad d-nini , askazal amnadi s

ufares s tira yettawi inelmaden ad snekwun tawuri akked tewsit n uḍris, daɣen yettak tagnit i 

yinelmaden ad seɣtin tuccḍiwin n tira n uḍris. 

             Amaḥil-nneɣ yerza askazal amnadi s ufares s tira, aswir wis kraḍ (3) aɣerbaz 

alemmas, dɣa asentel-a yerza aselmad acku yes-s i yezmer ad yesnekwu timusniwin d uswir n 

yinelmaden-is akken ad yesbedd tarrayt n uselmed iwatan. Daɣen yerza anelmad s waṭas, 

acku yes-s i yezmer ad d-yesken ayen yessen d wayen ur yessin, rnu ɣur-s, yesseɣtay 

tuccḍiwin yerzan tira n uḍris.  

 Akken ad d-nerr ɣef usteqsi d usidet n turdiwin i d-nessumer deg tazwara, nexdem tasleḍt i 

yinefkan i d-negmer s snat n tarrayin, tamezwarut, nga tannayt deg tneɣrit akken ad nwali 

amek i d-yettili uskazal amnadi s ufares s tira deg tneɣrit, tis snat, d agmar n yifuras n tazwara 

akked yifuras n taggara n yinelmaden. Tasleḍt n yinefkan-a tella-d s tfelwiyin, tamezwarut 

terza tannayt, tis snat terza askazal n yifuras. Syin nessufeɣ-d igemmaḍ i yal afares akken ad 

nesserwes gar-asen, ɣer taggara, nexdem tasemlilt n yigemmaḍ-nni. 

           Seld mi nekfa tasleḍt n yifuras n yinelmaden akked ussiweḍ ɣer yigemmaḍ n taggara, 

newala d akken yella-d umḥaz seg yifuras n tazwara ɣer yifuras n taggara deg wayen yerzan 

tasekka akked tewsit n uḍris d useɣti n tuccḍiwin n tira n uḍris. Ih, tiririt ɣef usteqsi-a: «Ma

yella askazal amnadi n ufares s tira yettawi inelmaden ad issinen tawsit n uḍris deg 

uɣerbaz alemmas, aswir wis kraḍ?», ad tili s wudem-a: «Askazal amnadi n ufares s tira

yettawi inelmaden ad issinen tawsit n uḍris deg uɣeraz alemmas, aswir wis kraḍ».

Ihi, turdiwin i d-nessumer deg tazwara i d-yellan akka:

- Askazal amnadi n ufares s tira yettawi inelmaden ad issinen tawsit n uḍris. 

- Askazal amnadi n ufares s tira yettak tagnit i yinelmaden ad seɣtin tuccḍiwin n tira n 

uḍris. 

nezmer ad nini sseḥḥant. 

S wakka, amaḥil-a mačči d ayen fessusen acku aṭas n wugguren i d-nemlal deg-s, ihi nezmer 

ad d-nini askazal amnadi s ufares s tira d win yesɛan azal d ameqqran deg taɣult n uselmed n 

tutlayt. ɣef waya yessefk ɣef iselmaden ad rren lwelha ɣur-s acku d tallelt yelhan i netta akked 

yinelmaden ɣef uselḥu n uselmed/almad. Ɣer taggara, nessaram ad yili ukemmel ugar ɣef 

usentel-a deg tezrawin i d-iteddun.

2. Tifelwiyin

2.1.Tafelwit n tannayt

T
ag

n
it

n
ta

zw
a

/

a
sk

a
za

l
a

m
n

a
d

i

Itewlen n tannayt Ih Ala +/- Tamawt

Aselmad yettak azal i tegnit n tmenna

Aselmad yefka-d iswi n tegzemt

Aselmad yettak azal

i ufares n tazwra

Yefka akud I tira n uḍris 

Yessegzay-d amek ara yili uḍris

Aselmad yettak tilelli i yinelmaden ad fernen asentel n

uḍris 

Aselmad yefka-d isalen ɣef usentel n uḍris 

Aselmad yettak-d iwellihen ɣef tira n uḍris 

Tafelwit 1: tafelwit n tannayt n uskazal amnadi

2.2.Tafelwit n uskazal n yifuras

Tafelwit 2: tafelwit n uskazal yifuras n yinelmaden

2.3.Tafelwit n tesleḍt n yinefkan n tannayt 

Tafelwit 1: tafelwit n tannayt n uskazal amnadi

2.4.Tafelwit n tesleḍt n yifura n tazwara n yinelmaden 

T
ag

n
it

n
ta

zw
a

ra
/

a
sk

a
za

l
a

m
n

a
d

i

Itewlen n tannayt n uskazal amnadi Ih Ala +/- Tamawt

Aselmad yettak azal i tegnit n tmenna Χ Aselmad imeslay-d ɣef tegzemt 

tamaynt akked wayen ara yilin

deg-s.

Aselmad yefka-d iswi n tegzemt Χ Aselmad yekka-asen-d iswi n

tegzemt, ad ssiwḍen ad issinen 

aḍris imsegzi d wayen yellan 

deg-s.

Aselmad yettak azal

i ufares n tazwra

Yefka akud i tira n

uḍris 
Χ Aselmad yefka-asen akud

ilaqen akken ad d- arun aḍris. 

Yessegzay-d amek ara

yili uḍris 
Χ Aselmad yenna-asen-d arut-d

aḍris imsegzi, d acu kan ur d-

yessegzi aṭas fell-as. 

Aselmad yettak tilelli i yinelmaden ad fernen

asentel n uḍris 
Χ Aselmad yenna-asen-d ad arun

aḍris i yellan deg uḍlisfus. 

Aselmad yefka-d isalen ɣef usentel n uḍris Χ Aselmad yefka-asen-d isallen

ɣef tugniwin akked umawal i 

yellan deg uḍlisfus. 

Aselmad yettak-d iwellihen ɣef tira n uḍris Χ Imir n tira n uḍris aselmad itezzi 

ɣef yinelmaden akken ad ten-

iwelleh, daɣen inelmaden 

ttaken-d isteqsiyen ladɣa ɣef 

wawalen yerzan aḍris-nni.  

Tafelwit 4: tafelwit n uskazal yifuras n tazwara n yinelmaden

2.5.Tafelwit n yigemmaḍ n yifuras n tazwara 

Igemmaḍ n ufares n 

tazwara

Itewlen n uskazal n yifuras Ih Xaṭi 

ta
w

si
t

n

u
fa

re
s Ma yella aḍris icud ɣer tewsit n imsegzi 09 06

A
ll

al
en

n
tu

tl
ay

t

 Imyagen ftin ɣer  

 tmeẓra iwatan 

Urmir s ad 14 1

Urmir ussid 10 5

Asemres n umawal icud ɣer usentel n ufares 15 0

Aseqdec n isuraz 11 4

Aseqdec n

wudmawen

Udem 1u asget 0 15

Udem wis 3 asget 15 0

T
al

ɣa
ak

k
ed

tu
d

d
sa

n
u

fa
re

s

Aḍris yesɛa azwel 8 7

Yeǧǧa ilem n tazwara 9 6

Asemres n usekkil

ameqqran

Deg tazwara n

tseddart
8 7

Seld n yal aɛeqqa 2 13

Aḍris yebḍa tiseddarin 1 14

8Anelmad yesseqdac asigez 7 8

Tafelwit 5: tafelwit n yigemmaḍ n yifuras n tazwara

2.6.Tafelwit n tesleḍt n yifuras n taggara 

T
alɣa

akked

tuddsa
n

ufares

A
llalen

n

tutlayt

T
aw

sit
n

uḍris

A
nelm

ad
yesseqd

ac
asig

ez

A
ḍris

yebḍa
tiseddarin

A
sem

res
n

usekkikl

am
eqqran

Y
eǧǧa ilem

 n tazw
ara

A
ḍris

yesɛa
azw

el

A
seqdec

n

w
udm

aw
en

A
seqdec

n
yisuraz

A
sem

res
n

um
aw

al
icuden

ɣer
usentel

Im
yagen

ftin
ɣer

tm
ezra

iw
atan

M
a

yella
aḍris

icud
ɣ

er
tew

sit
n

im
segzi

Ittew
len

n
uskazal

n
yifuras

S
eld

n
yal

aɛeqqa

D
eg

tazw
ara

n
tseddart

U
dem

w
is

3
asget

U
dem

1
u

asget

U
rm

ir
ussid

U
rm

ir
s

ad

+ + ι + + + + ı + + + + + A
F1

+ + + + + + + ı + + + + + A
F2

ı ı ı ı ı + + ı ı + + ı ı A
F3

+ + + + + + + ı + + + + + A
F4

+ + ı ı + + + + + + + ı + A
F5

+ + ı + + + + + + + + + + A
F6

+ + ı ı + + + ı + + + + + A
F7

+ + ı + + + + ı + + + + + A
F8

ı ı ı ı ı + + + ı + + + + A
F9

+ + + + + + + + + + + + + A
F

1
0

+ + + + + + + ı + + + ı + A
F

1
1

+ + ı + + + + ı + + + + + A
F

1
2

+ + ı + + + + + ı + + ı + A
F

1
3

+ + ı ı ı + + ı + + + + + A
F

1
4

+ + + + + + + ı + + + + + A
F

1
5

Tafelwit 6: tafelwit n uskazal yifuras n taggara n yinelmaden

Tafelwit n yigemmaḍ n yifuras n taggara 

Igemmaḍ n ufares n 

taggara

Itewlen n uskazal n yifuras Ih Xaṭi 

ta
w

si
t

n

u
fa

re
s Ma yella aḍris icud ɣer tewsit n imsegzi 14 1

A
ll

al
en

n
tu

tl
ay

t

 Imyagen ftin ɣer  

 tmeẓra iwatan 

Urmir s ad 11 4

Urmir ussid 15 0

Asemres n umawal icud ɣer usentel n ufares 15 0

Aseqdec n isuraz 12 3

Aseqdec n

wudmawen

Udem 1u asget 5 10

Udem wis 3 asget 15 0

T
al

ɣa
ak

k
ed

tu
d

d
sa

n
u

fa
re

s

Aḍris yesɛa azwel 15 0

Yeǧǧa ilem n tazwara 12 3

Asemres n usekkil

ameqqran

Deg tazwara n

tseddart
10 5

Seld n yal aɛeqqa 5 10

Aḍris yebḍa tiseddarin 13 2

8Anelmad yesseqdac asigez 13 2

Tafelwit 7: tafelwit n yigemmaḍ n ifuras n taggara

3. Ifuras

Ifuras n taggara n

yinelmaden

Agzul

Leqdic-a, yerza aḥric n tesnalmudt, yessefk ɣef uzwel-is ad yili iccud ɣer uḥric n uselmed. 

Neddem azwel-a “Askazal amnadi n ufares s tira”, d azwel icudden ɣer uselmed d ulmad n 

tutlayt, asentel-a d tkci n txutert n tarrayt-a n uskazal d wamek ad yesnerni unelmad

timusniwin-is s ufares s tira, d wamek ad yili umhaz seg ufares n tazwara ɣer ufares n taggara 

s yirmad ara iwali deg teɣzi n tegzemt, daɣen ma yella isseɣta tuccḍiwin i yexdem deg ufares-

nni n tazwara.

          Tezrawt-a tbedd ɣef sin n yixfawen, amezwaru yerza tiẓri d tesnarrayt, ixef-a yebḍa ɣef 

sin n yiḥricen, amezwaru d askazal amnadi n ufares s tira, ad naf deg-s assisen n kra n 

tmiḍranin tigejdanin am uskazal amnadi, afares s tira d wassaɣ yellan gar-asen. Aḥric wis sin 

yerza tasnarrayt, deg-s yella-d umeslay ɣef tarrayin n ugmar d tesleḍt n yinefkan. Ixef wis sin 

yerza tasleḍt, ibedd ɣef sin n yiḥricen, aḥric amezwaru d tasleḍt n yinefkan n tannayt, yella-d 

deg-s tasleḍt n yinefkan n tfelwit n tannayt n tegnit n tazwara, aḥric wis sin d tasleḍt n yifuras 

n yinelmaden, tasleḍt n yifuras n tazwara akked tesleḍt n yifuras n taggara n yinelmaden, ɣer 

taggara yella-d userwes gar yigemmad-nsen, s yineggura-a i d-newweḍ ɣer yiswi n tezrawt-a. 

Awalen isura:

Askazal, amnadi, aselmed, afares s tira, tawsit n uḍris, aselmad, anelmad. 


